
      THAILAND 

4 – 23 October 2018 

                    MEDIA MONITORING REPORT # 192 

တၢ်မုာ်တၢ်ခုၣ်ဒီးတၢ်ဃူလိာ်ဖိးလိာ်က့ၤ 

ကီၢ်စၢဖှိၣ်ပဒိၣ်, ကလုာ်ဒူၣ်ဖီၣ်စုက၀ဲၤဆဲး NCA တၢ်အၢၣ်လီၤ, မၤတၢ်အိၣ်ဖှိၣ်လီၤဆီ 

The Global New Light of Myanmar, 16 October 2018 

တၢ်မၤတၢ်အိၣ်ဖိှၣ်လီၤဆီတခါ လၢကီၢ်စၢဖှိၣ် ပဒိၣ်ဒီး ကလုာ်ဒူၣ်ဖီၣ်စုက၀ဲၤဆဲး NCA တၢ် အၢၣ်လီၤအဘၢၣ်စၢၤ, 
ဖဲန့ၢ်ပံၠၣ်ဒီၣ် မဟါတ နံၤ ဒီးဒီကလုာ်တၢ်ဃူလိာ်ဖိးလိာ်က့ၤ ဒီးတၢ် မုာ်တၢ်ခုၣ်၀ဲၤလီၢ်ပှၤပၢလီၤဆ့ၣ်နီၤ ဒီးထံကီၢ် 
ပှၤကူၣ်လိာ်တၢ် ဒီၢ်အီၣ်ဆါစူးကၠံၣ် ကတိၤ လီၤတၢ်န့ၣ်လီၤ.  

ပှၤလၢဟဲထီၣ်တၢ်အိၣ်ဖိှၣ်တဖၣ်မ့ၢ်၀ဲ ကီၢ်ပယီၤသုးမုၢ် 
ခိၣက်ျၢၢ် မ့အီၣ်လဲၣ်, သုးမုၢ်ခိၣ်ကျၢၢ်ခံဂၤတဂၤ စိ၀့, 
ထံကီၢ်ပှၤ ကူၣ်လိာ်တၢ်၀ဲၤဒၢး ကီၢ်စၢဖှိၣ်ကိတိာ်ခိၣ်, 
အူကၠီၤတ့ၣ်စွ့ၤ, တၢ်မုာ်တၢ်ခုၣ်ခီမၡ့ၣ် ပှၤပၢၤလီၢ်ဆ့ၣ် 
နီၤ ဒီးက်ထၢၣ်တ့ၤမိၠ၀့, ကီၢ်စၢဖိှၣ်ပီၣ်ရီခိၣ်ကျၢၢ် အူထိ 
ထိအူ, တၢ်မုာ်တၢ်ခုၣ်ခီမၡ့ၣ်နဲၢ်ရဲွၣ် သုးခိၣ်ကျၢၢ်ခံဂၤ 
တဂၤ (အိၣ်ဘှံး) ခ့ၤစီၤအူ, သဲစးဘျီၣ်ဒိၣ်လာ်ခီခၢၣ်စး 
အူအီၣ်စိ, ဒီးသဲစးဘျီၣ်ဒိၣ်ထးခီခၢၣ်စး အူအီၣ်ကၠံညိၣ်, ပှၤဘၣ်မူဘၣ်ဒါလၢပဒိၣ် ဒီးသုမုၢ် ဒိၣ်, ကညီဒီကလုာ်စၢဖိှၣ် 
ကရၢပှၤပၢၤလီၢ်ဆ့ၣ်နီၤ သုးခိၣ်ကျၢၢ်မူၤတူစ့ဖိ, ကရၢခိၣ်ခံဂၤတဂၤ ပဒိၣ်ကွဲၤ ထူ၀့, တၢ်သူၣ်ထီၣ်ယိၤဒိၣ်ကီၢ်စဲၣ် 
ကီၣက်းကရၢ ပှၤပၢၤလီၢ်ဆ့ၣ်နီၤ ယီစၢး, နဲၢ်ရွဲၣ် စါင့ၤ, ပအိၣ် ဒီကလုာ်တၢ်ထူၣ်ဖျဲးကရၢ ပှၤဟ့ၣ်ကူၣ်တၢ် ခိၤအိၣ် 
ကၤ, ဒီးပှၤပၢၤလီၢ်ဆ့ၣ်နီၤခံဂၤတဂၤ ခိၤမၠ့ၣ်ထိ, ခၠီဒီလုာ်ဂံၢ်ဘါစၢဖိှၣ်ကရၢ ပှၤပၢၤလီၢ်ဆ့ၣ်နီၤ ဖုစ့ၤခၤ, ပှၤပၢၤလီၢ် 
ဆ့ၣ်နီၤခံဂၤတဂၤ ဒီးက်ထၢၣ်စလဲလံးယဲၤမါစၤခီ, ရၢၢ်ခၢၣ်တၢ်ထူၣ်ဖျဲးသုးမုၢ်ဒိၣ် ပှၤပၢၤလီၢ်ဆ့ၣ်နီၤခံဂၤတဂၤ ခဲၣ်စိ 
နဲၣအီ်ၣ်, လီၢ်ခၢၣ်သးကမံးတံာ်ကရၢဖိ စီမၠၣ်ယၤစၤလ့, ကီၢ်ပယီၤကၠိဖိခဲ လၢာ် ဒံၣ်မိၣ်ကရဲးတံးဂံၢ်ဘါစၢဖိှၣ် ပှၤပၢၤ 
လီၢ်ဆ့ၣ်နီၤ အူသဲၣ်ခဲ, ပှၤပၢၤလီၢ်ဆ့ၣ်နီၤခံဂၤတဂၤ အူမိၠ၀့, ကညီမၤဘျုးဒံၣ်မိၣ်ကရ့ၣ်စံၣ်သုးမုၢ်ဒိၣ် ပှၤပၢၤလီၢ် 
ဆ့ၣ်နီၤ စီၤမိၤၡ့, ကညီဒီကလုာ်စၢဖိှၣ်ကရၢ/ကညီဒီကလုာ်တၢ် ထူၣ်ဖျဲးသုးမုၢ်ဒိၣ် တၢ်မုာ်တၢ်ခုၣ်ကရၢမိၢ်ပှၢ် နဲၢ်ရွဲၣ် 
ဒီးက်ထၢၣ်နီၢ်ကပီၤထူ, မိၣ်ကီၢ်သီပၣ်တံၣ် ပှၤပၢၤလီၢ်ဆ့ၣ်နီၤခံဂၤတဂၤ နဲၣ်ဟဲၤသၤ ဒီးလီၢ်ခၢၣ်သးကမံးတံာ်ကရၢ 
ဖိနဲၣ်အီၣ်မၣ်ငဲၣ်, လါဟူၣ်ဒံၣ်မိၣ်ကရဲးတံးစၢဖိှၣ် ပှၤပၢၤလီၢ်ဆ့ၣ်နီၤ ကၠၤခူၤစၤ, နဲၢ်ရွဲၣ် ကၠၤစီလိၤမိၤ, ခၢၣ်စးလၢက 
လုာ်ဒူၣ်ဖီၣ်စုက၀ဲၤကရၢဆဲး NCA တၢ်အၢၣ်လီၤ ဒီးပဒိၣ်ပှၤဘၣ်မူဘၣ်ဒါတဖၣ်လီၤ.  

တၢ်တဲသကိးတၢ်မုာ်တၢ်ခုၣ်တၢ်အိၣ်ဖိှၣ်ခံဘျီတဘျီ တၢ်မၤအီၤဖဲဟါခီ ဒီးကညီဒီကလုာ်စၢဖိှၣ်ကရၢ ပှၤပၢၤလီၢ်ဆ့ၣ် 
နီၤခံဂၤတဂၤ ပဒိၣ်ကွဲၤထူ၀့ ဒီးထံကီၢ်ပှၤကူၣ် လိာ်တၢ်၀ဲၤဒၢး ပှၤနဲၣ်တၢ်ခိၣ်ကျၢၢ် အူစီၤထ့ မ့ၢ်ပှၤကတိၤခဲးန့ၢ်တၢ် 
တဖၣ်လီၤ. 

ဖဲတၢ်အိၣ်ဖိှၣ်အဆၢကတီၢ် ပှၤမၤတၢ်မုာ်တၢ် ခုၣ်တဖၣ် တဲသကိး၀ဲဘၣ်ဃး တၢ်ဆၢကတီၢ် ဒီးတၢ်မၤအကျိၤအကျဲ 
ဒီးတၢ်ရဲၣ်တၢ်ကျဲၤလၢတၢ်ကဘၣ်မၤ ဒ်သိးတၢ်ကမၤန့ၢ်တၢ်အၢၣ်လီၤဘၣ်ဃး ဂံၢ်ခီၣ်ထံးသနူ လၢကီၢ်စၢဖှိၣ်တၢ်မုာ် 
တၢ်ခုၣ်တၢ်အိၣ်ဖိှၣ် ၂၁ ယၤဖိှၣ်ပ့ၢ်လိၢ်တၢ်အိၣ်ဖိှၣ်လၢကဟဲဖဲ ၂၀၁၈ အတီၢ်ပူၤ ဒီးဆူညါခံဘျီ ကဒီးလၢ ၂၀၁၉ အ  

အဂီၢ်, တၢ်ကမၤၡဲထီၣ်ညီထီၣ် တၢ်တဲသကိးတၢ်မုာ်တၢ်ခုၣ်တၢ်မၤလၢအခဲအံၤ, တၢ်မၤအဒိလၢတၢ်ကမၤထွဲ ဖဲတၢ်မၤန့ၢ်တၢ်အၢၣ် 
လီၤ ဘၣ်ဃးတၢ်မုာ်တၢ်ခုၣ်လၢခိၣ်နၢ်တဖၣ်အဘၢၣ်စၢၤ၀ံၤအလီၢ်ခံ, တၢ်ကကျဲးစၢးမၤန့ၢ်တၢ်မၤသကိးတၢ် ဘၣ်ဃးတၢ်ဂ့ၢ်သ့ၣ်တ 
ဖၣ် ဒ်သိးတၢ်ကဂံၢ်ဃုာ်ကလုာ်ဒူၣ်ဖီၣ်စုက၀ဲၤကရၢခဲလၢာ် လၢတ ဆဲးဒံး NCA တၢ်အၢၣ်အီၤတဖၣ် လၢတၢ်မုာ်တၢ်ခုၣ်တၢ်မၤကျဲ 
ပူၤအဂီၢ်လီၤ.  

တၢ်အိၣ်ဖိှၣ် တၢ်ဆဲးမၤအီၤတနံၤအံၤ ဒ်သိးတၢ်ကတၢၣ်ပီၣ်တၢ်ဂ့ၢ်ဒ်အမ့ၢ် နီၢ်ကစၢ်တၢ်စံၣ်ညီၣ်ပၢလီၤသးအခွဲးယာ် ဒီးတၢ်တထုးဖး 
သးလၢကီၢ်စၢဖှိၣ်, တၢ်ဆီလီၤပာ်လီၤတၢ်ဘျၢခိၣ်သ့ၣ် ဘၣ်ဃးတၢ်ကသူၣ်ထီၣ်ထံကီၢ်သုးမုၢ်တဖုလၢစၢဖိှၣ်အသး, ဒီးတၢ်ဂ့ၢ်အက 
လုာ်ကလုာ်တဖၣ်လီၤ.  

Link: http://www.globalnewlightofmyanmar.com/union-govt-nca-signatory-eaos-hold-special-meeting/ 

 

ကညီဖီၣ်စုက၀ဲၤကရူၢ် ကမၤလၤကပီၤသကိး ကညီတၢ်ပၢၢ်ဆၢမုၢ်နံၤပှဲၤထီၣ် ၇၀ ၀ီတ၀ီ 

Karen Information Center, 10 October 2018 

ကညီဖီၣ်စုက၀ဲၤကရၢလွံၢ်ဖု ကမၤသကိးတၢ်လၢတၢ်မၤလၤကပီၤ ကညီဒီကလုာ်တၢ်ပၢၢ်ဆၢမုၢ်နံၤပဲှၤထီၣ် ၇၀ ၀ီတ၀ီ, အိၣ်ဒီး 
သုးတၢ်လီၤဖရ့းဖဲ လါယနူၤအါရံၤ ၃၁ သီ, အဂ့ၢ်ပှၤဘၣ်မူဘၣ်ဒါတဖၣ် စံးဘၣ်ကညီတၢ်ကစီၣ်၀ဲၤလီၢ်န့ၣ်လီၤ.  

ခိၣ်နၢ်လၢကညီဒီကလုာ်တၢ်ထူးဖျဲးသုးမုၢ်ဒိၣ်, ကညီ သုးမုၢ်ဒိၣ်မၤဘျုးဒံၣ်မိၣ်ကရ့ၣ်စံၣ်, ကညီဒီကလုာ်စၢဖိှၣ်ကရၢ/ကညီဒီက 
လုာ်တၢ်ထူၣ်ဖျဲးသုးမုၢ်ဒိၣ် တၢ် မုာ်တၢ်ခုၣ်ကရၢမိၢ်ပှၢ်, ဒီးသုးခိးကီၢ်ဆၢတဖၣ် အၢၣ် လီၤသကိး၀ဲဖဲကညီဖီၣ်စုက၀ဲၤကရူၢ်ကရူၢ် 
တၢ်ဃူ တၢ်ဖိးကမံးတံာ်တၢ်အိၣ်ဖိှၣ်အဆၢကတီၢ်, လၢတၢ်မၤအီၤဖဲကညီဒီကလုာ်စၢဖိှၣ်ကရၢ သုးက့ (၇) ၀ဲၤလီၢ်ခိၣ်သ့ၣ် ဖဲလါ 
အီးထဘိၢၣ် ၈ သီန့ၣ်လီၤ.  

"ပအဲၣ်ဒိးမၤလီၤ. ပသးအိၣ်လီၤ. ကညီဖီၣ်စုက၀ဲၤကရူၢ်ခဲလၢာ် 
ကပာ်ဖိှၣ်သးဒီးမၤလၤကပီၤ ကညီတၢ်ပၢၢ်ဆၢမုၢ်နံၤပဲှၤထီၣ် ၇၀ 
၀ီတ၀ီတပူၤဃီ အိၣ်ဒီးသုးကျိၤတၢ်လီၤဖရ့းလၢသုးက့တဘ့ၣ်စုာ်စုာ် 
ဒီးသုးကျိၤလၢစုက၀ဲၤကရူၢ်လၢအဂၤတဖၣ်လီၤ." ပဒိၣ်စီၤ လၣ်ထိ, 
လၢအမ့ၢ်ကညီဒီကလုာ်စၢဖိှၣ်ကရၢ နဲၢ်ရွဲၣ်သဃဲၤ (၂), စံးဘၣ်ကညီ 
တၢ်ကစီၣ်၀ဲၤလီၢ်န့ၣ်လီၤ.  

တၢ်ဃုထၢပာ်စၢၤ ကညီဒီကလုာ်စၢဖိှၣ်ကရၢ၀ဲၤလီၢ် ဒ်အမ့ၢ်တၢ်လီၢ် 
လၢတၢ်ကမၤလၤကပီၤ  ကညီဒီကလုာ်တၢ်ပၢၢ်ဆၢမုၢ်နံၤပဲှၤ ထီၣ် ၇၀ ၀ီတ၀ီအဂီၢ်, ဒီးဘၣ်ဃးတၢ်ဂ့ၢ်အံၤ တၢ်ဆှၢထီၣ်လံဆူလီၢ် 
ခၢၣ်သးကမံးတံာ်အိၣ် ဒီးတၢ်ကဒုးအိၣ်ထီၣ်ကမံးတံာ်ရဲၣ်ကျဲၤ တၢ်မၤလၤကပီၤအမူး လၢအပတီၢ်ဒၣ်၀ဲစုာ်စုာ်, အဂ့ၢ် ပဒိၣ်စီၤ 
လၣ်ထိ စံးကဒီး၀ဲလီၤ.  

"ပတဲသကိးဘၣ်ဃး ပကကွဲမုာ်တကရူၢ် ပှၤအဂၤ ၄၀ လီၤ. လၢပ၀ဲတကပၤ တၢ်ကီတၢ်ခဲတအိၣ်နီတမံၤဘၣ်. ပအိၣ်ကတီၤသး 
လၢပကမၤသကိးတၢ် ဘၣ်ဃးတၢ်ဃ့ထီၣ်လၢပှၤအဂၤ ၄၀ မ့ၢ်ဂ့ၤ, ပှၤအဂၤ ၄၀၀ မ့ၢ်ဂ့ၤလီၤ. မ့ၢ်လၢပကတီၤပာ်သုးဂံၢ်ဘါအလၢ 
အလီၢ် လၢပကမၤလၤကပီၤပ DKBA မုၢ်နံၤအဂီၢ်လီၤ." သုးခိၣ်ကျၢၢ်ဂီၢ်ဂ့ၢ် စီၤစတံလ်, လၢအမ့ၢ် DKBA သုးရိၣ်မဲခိၣ် ခံဂၤတ 
ဂၤစံး၀ဲလီၤ.  

DKBA, KNU/KNLA-PC ခိၣ်နၢ်, ပၣ်ဃုာ်ကညီဒီကလုာ်တၢ်ထူၣ်ဖျဲးသုးမုၢ်ဒိၣ် သုးရိၣ်မဲခိၣ် သုးခိၣ်ကျၢၢ်စီၤကၠီၤနံၤ ဒီးကညီသုးခိး 
ကီၢ်ဆၢ နဲၢ်ရဲွၣ် သုးခိၣ်ဒိၣ်စီၤခၠံၣ်သူၣ် ဒီးကမံးတံာ်ကရၢဖိတဖၣ် အိၣ်ဖိှၣ်၀ဲတနံၤအတီၢ်ပူၤတၢ်အိၣ်ဖိှၣ်ဘၣ်ဃး ကညီဖီၣ်စုက၀ဲၤက 
ရူၢ် တၢ်ဃူတၢ်ဖိးကမံးတံာ်အဂ့ၢ်န့ၣ်လီၤ.  

http://www.globalnewlightofmyanmar.com/union-govt-nca-signatory-eaos-hold-special-meeting/
https://www.bnionline.net/en/ethnic-media/karen-information-center

ဖဲတၢ်အိၣ်ဖိှၣ်အဆၢကတီၢ်, ပှၤထီၣ်တၢ်အိၣ်ဖိှၣ်တဖၣ် အၢၣ်လီၤသကိး၀ဲလၢကမၤစၢၤ ကညီဒီကလုာ်စၢဖိှၣ်ကရၢ လၢထံရူၢ်ကီၢ် 
သဲးအတၢ်မၤ ဒ်သိးကမၤန့ၢ်တၢ်စံၣ်ညီၣ်ပၢလီၤသးအခွဲးယာ် လၢကညီကလုာ်အဂီၢ်, ကမၤသကိးတၢ်လၢကရူၢ်အကျါ ဒ်သိးတၢ် 
သိၣ်တၢ်သီပၢတၢ်ကအိၣ်လၢကညီကီၢ်စဲၣ်အပူၤ, ကပာ်လီၤတၢ်ရဲၣ်တၢ်ကျဲၤ လၢတၢ်ကမၤဟါမၢ်ကွံာ်တၢ်သူကသံၣ်မူၤဘှီး ဒီးတၢ် 
တၤကျိၣ်တၤစ့အလီၢ် ဒီးမၤပိာ်ထွထီၣ်၀ဲ, ဒီးတၢ်ကပတုာ်တၢ်မၤသ့ၣ်မၤ၀ၣ် လၢအဂၢၢ်အကျၢၤအဂီၢ်လီၤ.  

ကညီဖီၣ်စုက၀ဲၤကရူၢ် တၢ်မုာ်တၢ်ခုၣ်ကမံးတံာ်, တၢ်ဒုးအိၣ်ထီၣ်အီၤဖဲ ကညီဒီကလုာ်စၢဖိှၣ်ကရၢ/ကညီဒီကလုာ်တၢ်ထူၣ်ဖျဲးသုး 
မုၢ်ဒိၣ် တၢ်မုာ်တၢ်ခုၣ်ကရၢမိၢ်ပှၢ် အ၀ဲၤလီၢ်ခိၣ်သ့ၣ်ဖဲ ထိၣ်ကီးကိ ဖဲလါမးၡး ၂၈, ၂၀၁၃, အိၣ်ဒီးတၢ်ပညိၣ်လၢတၢ်ကစၢဖိှၣ် ကညီ 
ဖီၣ်စုက၀ဲၤကရူၢ်လၢအလီၤဖးတဖၣ်လီၤ.  

ကညီဒီကလုာ်စၢဖိှၣ်ကရၢ မၤလၤကပီၤ ကညီတၢ်ပၢၢ်ဆၢမုၢ်နံၤ ကိးနံၣ်ဒဲးအိၣ်လံဘူးထီၣ် ၇၀ နံၣ်, ဘၣ်ဆၣ်တၢ်၀ဲအံၤမ့ၢ်တၢ်အ 
ဆိကတၢၢ်တဘျီ လၢကညီဖီၣ်စုက၀ဲၤကရူၢ်တဖၣ် ဟဲပာ်ဖိှၣ်သကိးအသးတပူၤဃီ လၢတၢ် မၤလၤကပီၤအမူးအဂီၢ်, စးထီၣ်လၢ 
၁၉၉၄ လံၤလံၤလီၤ.  

Link: https://www.bnionline.net/en/news/karen-armed-organizations-hold-joint-commemoration-70th-karen-
resistance-day 

ကလုာ်ဒူၣ်ဖီၣ်စုက၀ဲၤကရူၢ်ခဲလၢာ် ကဘၣ်နုာ်လီၤပၣ်ဃုာ်လၢတၢ်မုာ်တၢ်ခုၣ်တၢ်မၤကျဲ ဒ်သိးကသူၣ်ထီၣ်ဖဲဒရဲၣ် ဒံၣ် 
မိၣ်ကရ့ၣ်စံၣ်ထံကီၢ်, ကညီဒီကလုာ်စၢဖှိၣ်ကရၢစံး 

Eleven Myanmar, 8 October 2018 

ကီၢ်ပဒိၣ်ကဘၣ်ဒုးအိၣ်ထီၣ်တၢ်အိၣ်သးလၢ ကလုာ်ဒူၣ်ဖီၣ်စုက၀ဲၤလၢတဆဲးဒံးထံကီၢ်ဒီဘ့ၣ် တၢ်ပတုာ်တၢ်ဒုးတၢ်ခးအတၢ်အၢၣ် 
လီၤသ့ၣ်တဖၣ်အဂီၢ် ဒ်သိးကသူၣ်ထီၣ် ခါဆူညါဖဲဒရဲၣ်ဒံၣ်မိၣ်ကရ့ၣ်စံၣ်ထံကီၢ် လၢကီၢ်ပဒိၣ်, ကီၢ်အသုးမုၢ်, ဒီးကလုာ်ဒူၣ်ဖီၣ်စုက 
၀ဲၤကရၢတဖၣ် မိၣ်န့ၢ်သးလီ၀ဲအဂ့ၢ်, ကညီ ဒီကလုာ်စၢဖိှၣ်ကရၢ လီၢ်ခၢၣ်သးပၢဆှၢတၢ်ကမံးတံာ် ဂ့ၢ်ဂီၢ်အူတၢ်အိၣ်ဖိှၣ် လၢတၢ်မၤ 
အီၤဖဲလါအီးထိဘၢၣ် ၅-၆, ဖဲလီၢ်ဃံလၤ, အတၢ်ဘိးဘၣ်ရၤလီၤအပူၤစံး၀ဲ လီၤ.  

တၢ်ဘိးဘၣ်သ့ၣ်ညါ ဒုးနဲၣ်၀ဲ ခါဆူညါဒံၣ်မိၣ်ကရ့ၣ်စံၣ် ဒီးဖဲဒရဲၣ်ထံကီၢ် 
လၢတၢ်ကသူၣ်ထီၣ်အီၤ ဒ်အပလီၤပလိာ်ဒီးထံရူၢ်ကီၢ်သဲးတၢ်တဲသကိး 
အစၢဟဲထီၣ်အသိး, လၢဘၣ်တၢ်အၢၣ်လီၤလံအီၤလၢ NCA တၢ်အၢၣ် 
လီၤအပူၤ, ဘၣ်ဆၣ်ဂံၢ်ခီၣ်ထံးတၢ်ဘျၢသနူ လၢတၢ်မုၢ်လၢ်ကွၢ်စိ ဒီးတၢ် 
အလုၢ်ပှ့ၤတမံၤဃီအဂီၢ် တၢ်ကဘၣ်ပာ်လီၤဒံးအီၤန့ၣ် လီၤ.  

တၢ်လၢအကဲတၢ်ြတီမၤတံာ်တာ် လၢထံရူၢ်ကီၢ်သဲးတၢ်မၤကျဲပူၤမ့ၢ် တၢ် 
ကတူၢ်လိာ်သုးမုၢ်ဒိၣ်ဒ်အမ့ၢ်သုးတဖုဃီအသိး, ဒီးတၢ်တဘၣ်ထုးဖးသး 
လၢထံကီၢ်န့ၣ်ဘၣ်လီၤ. တၢ်အိၣ်ဖိှၣ်ဆၢတဲာ်၀ဲလၢ ကဆှၢနုာ်တၢ်ဂ့ၢ်အံၤဆူ ကလုာ်ဒူၣ်ဖီၣ်စုက၀ဲၤကရၢလၢအဆဲး NCA တၢ်အၢၣ် 
လီၤဒီးပဒိၣ်, အတၢ်အိၣ်ဖိှၣ်ဖးဒိၣ်လၢကဟဲန့ၣ်လီၤ.  

တၢ်ဘိးဘၣ်ရၤလီၤအပူၤစံး၀ဲလၢ ကညီဒီကလုာ်စၢဖိှၣ်ကရၢနာ်၀ဲ တၢ်ကဘၣ်မၤန့ၢ် ဂံၢ်ခီၣ်ထံးတၢ်ဘျၢသနူလၢဖဲဒရဲၣ်ဒံၣ်မိၣ်က 
ရ့ၣ်စံၣ်အဂီၢ်ခီဖျိ ၂၁ ယၤဖိှၣ်ပ့ၢ်လိၢ်တၢ်အိၣ်ဖိှၣ်, ဒီးလၢတၢ်ကဘှါၡဲတၢ်ြတီမၤတံာ်တာ်လၢတၢ်ယၢၤထီၣ်လၢအဖီခိၣ်အဂီၢ် ကရၢဒိး 
သန့ၤထီၣ်သးလၢတၢ်ကတိၤသကိးတၢ်န့ၣ်လီၤ.  

ကီၢ်ပဒိၣ်စံး၀ဲ အ၀ဲသ့ၣ်ကကျဲးစၢးမၤန့ၢ် ဂံၢ်ခီၣ်ထံးတၢ်ဘျၢသနူ ဘၣ်ဃးဖဲဒရဲၣ်ဒံၣ်မိၣ်ကရ့ၣ်စံၣ် ခီဖျိကမၤ၀ဲ ၂၁ ယၤဖိှၣ်ပ့ၢ်လိၢ်တၢ် 
အိၣ်ဖိှၣ်သၢဘျီ ဆူညါတနံၣ်လီၤ.  

ကညီဒီကလုာ်စၢဖိှၣ်ကရၢ နုာ်လီၤပၣ်ဃုာ်လၢတၢ်မုာ်တၢ်ခုၣ်တၢ်မၤကျဲဒီတခါညါ ဒီးဘိးဘၣ်သ့ၣ်ညါ၀ဲလၢကမၤနၢၤကွံာ်တၢ်ြတီ 
မၤတံာ်တာ်လၢဘၣ်သဂၢၢ်၀ဲ လၢတၢ်မုာ်တၢ်ခုၣ်တၢ်မၤကျဲအပူၤန့ၣ်လီၤ.  

https://www.bnionline.net/en/news/karen-armed-organizations-hold-joint-commemoration-70th-karen-resistance-day
https://www.bnionline.net/en/news/karen-armed-organizations-hold-joint-commemoration-70th-karen-resistance-day

ကလုာ်ဒူၣ်ဖီၣ်စုက၀ဲၤကရူၢ်လၢအဂၤဒ်အမ့ၢ် ၀းကီၢ်စဲၣ်စၢဖိှၣ်သုးမုၢ်ဒိၣ်, ကခၠ့ၣ်တၢ်သဘျ့ကရၢ, ယိၤဒိၣ်ကီၢ်စဲၣ်တၢ်လဲၤထီၣ်လဲၤ 
ထီပၣ်တံၣ်, ဒီကလုာ်ဒံၣ်မိၣ်ကရဲးတံးသိၣ်မံှၤသုးမုၢ်ဒိၣ်, တအါဒီကလုာ်တၢ်ထူၣ်ဖျဲးသုးမုၢ်ဒိၣ်, ရၢၢ်ခၢၣ်သုးမုၢ်ဒိၣ်, ဒီးကီၢ်ပယီၤဒီက 
လုာ်ဒံၣ်မိၣ်ကရဲးတံးသိၣ်မံှၤသုးမုၢ်ဒိၣ်တဖၣ် ဆဲးတဲသကိးတၢ်ဒံးဒီးကီၢ်ပဒိၣ် ဒ်အြကၢး၀ဲဘၣ်၀ဲအသိး ဒ်သိးကနုာ်လီၤပၣ်ဃုာ်လၢ 
တၢ်မုာ်တၢ်ခုၣ်တၢ်မၤကျဲပူၤအဂီၢ်လီၤ.   

Link: http://www.elevenmyanmar.com/politics/15394 

 

ကလုာ်ဒူၣ်စၢဖှိၣ်သိၣ်မှံၤကရၢခိၣ်နၢ် ကတၢၣ်ပီၣ်သကိးတၢ်ဂ့ၢ်အရ့ဒိၣ် လၢဖဲဒရဲၣ်ဂံၢ်ခီၣ်ထံးတၢ်ဘျၢအဂီၢ် 

Eleven Myanmar, 4 October 2018 

ကလုာ်ဒူၣ်စၢဖိှၣ်သိၣ်မံှၤကရၢ United Nationalities Alliance (UNA) ကရၢဖိခိၣ်နၢ်တဖၣ် တၢၣ်ပီၣ်သကိးတၢ်ဂ့ၢ်ဘၣ်ဃး ဂံၢ်ခီၣ် 
ထံးတၢ်ဘျၢသနူလၢတၢ်ြကၢးပၢနုာ်အီၤ လၢဖဲဒရဲၣ်က့ၢ်ဂီၤဂံၢ်ခီၣ်ထံးတၢ်ဘျၢသဲစးအပူၤ ဖဲတၢ်ဘှီဘၣ်က့ၤ ၂၀၀၈ ဂံၢ်ခီၣ်ထံးတၢ်ဘျၢ 
သဲစးလၢပှၤအါဂၤပာ်ဒ့ၣ်ပာ်ကမၣ်၀ဲအလီၢ်ခံ, ဖဲသၢသီတီၢ်ပူၤတၢ်အိၣ်ဖိှၣ်လၢတၢ်မၤအီၤဖဲ၀့ၢ်တကူၣ်န့ၣ်လီၤ.  
  

တၢ်အိၣ်ဖိှၣ်တၢၣ်ပီၣ်သကိးဘၣ်ဃး ဖဲဒရဲၣ်ကီၢ်စၢဖိှၣ်ဂံၢ်ခီၣ်ထံးတၢ်ဘျၢသဲစး လၢတၢ်ကွဲးပာ်လီၤဆိအီၤအခီၣ်ထံးတခါ, တၢ်မၤအီၤ 
ဖဲ Royal Golden 9 Mile Hotel ၀့ၢ်တကူၣ်, စးထီၣ်လါအီးထိဘၢၣ် ၁-၃, ဒီးပှၤဟဲထီၣ်တၢ်အိၣ်ဖိှၣ်လၢ UNA ခိၣ်နၢ်အကျါအိၣ်၀ဲ 
၃၇ ဂၤလီၤ.  
  

"တၢ်မ့ၢ်ဘှီဘၣ်က့ၤ ဂံၢ်ခီၣ်ထံးတၢ်ဘျၢသဲစးဒီး, ဖဲဒရဲၣ်ကီၢ်စၢဖိှၣ်ဂံၢ်ခီၣ်ထံးတၢ်ဘျၢသနူ မ့ၢ်တၢ်လၢအရ့ဒိၣ်နီၢ်မးလီၤ. ကဘၣ်မ့ၢ်ဂံၢ် 
ခီၣ်ထံးတၢ်ဘျၢသဲစးလၢ လၢအိၣ်ဒီးဖဲဒရဲၣ်အက့ၢ်အဂီၤလီၤ. ခဲအံၤတၢၣ်ပီၣ်သကိး ဖဲဒရဲၣ်ဂံၢ်ခီၣ်ထံးတၢ်ဘျၢသနူ လၢတၢ်ြကၢးပၢ 
နုာ်အီၤလၢဂံၢ်ခီၣ်ထံးတၢ်ဘျၢသဲစးအပူ့ၤလီၤ." အဂ့ၢ် စါကၠီၤညိၣ် လၢအမ့ၢ် SNLD ပၣ်တံၣ် အနဲၢ်ရွဲၣ်ခိၣ်ကျၢၢ် ခံဂၤတဂၤ, စံး၀ဲ 
လီၤ.  
  

လၢဖဲဒရဲၣ်ဂံၢ်ခီၣ်ထံးတၢ်ဘျၢသနူအမဲာ်ညါ UNA အိၣ်ဒီးတၢ်ရဲၣ်တၢ်ကျဲၤလၢ ကဆဲးကွဲးပာ်လီၤ ဂံၢ်ခီၣ်ထံးတၢ်ဘျၢသနူ ဒီးဖီလ်စံၣ် 
တဖၣ်, ဖဲတၢၣ်ပီၣ်သကိးတၢ်ဂ့ၢ်အရ့ဒိၣ်လၢထံကီၢ်အဂီၢ်, ၀ံၤအလီၢ်ခံလီၤ.  
  

UNA ကဆဲးလဲၤဒံးဆူကီၢ်စဲၣ်သ့ၣ်တဖၣ်ဖဲ UNA ကရၢဖိထံရူၢ်ကီၢ်သဲးပၣ်တံၣ်အိၣ်၀ဲအလီၢ် ဒီးတၢၣ်ပီၣ်သကိးဒီးဟီၣ်က၀ီၤကမျၢၢ် 
ဘၣ်ဃးအတၢ်ဆၢထၢၣ် ဒီးအတၢ်ပာ်သးအဂ့ၢ် ဃုာ်ဒီးဖဲဒရဲၣ်ဂံၢ်ခီၣ်ထံးတၢ်ဘျၢသနူတဖၣ်လီၤ.  
  

UNA ကရၢဖိထံရူၢ်ကီၢ်သဲးပၣ်တံၣ် အိၣ်၀ဲစ့ၢ်ကီးဖဲတၢ်ကတိၤတၢ်မုာ်တၢ်ခုၣ်အကျါလီၤ. ထံရူၢ်ကီၢ်သဲးပၣ်တံၣ်သ့ၣ်တဖၣ်အံၤ ပာ်ဖျါ 
၀ဲ UNA အတၢ်ဆၢထၢၣ်ဒီး အတၢ်ပာ်သး ဘၣ်ဃးဖဲဒရဲၣ်ဂံၢ်ခီၣ်ထံးတၢ်ဘျၢသနူအဂ့ၢ် လၢတၢ်တဲသကိးတၢ်မုာ်တၢ်ခုၣ်အပူၤလီၤ. 
အဂ့ၢ် စါကၠီၤညိၣ် စံး၀ဲလီၤ.  
  

ပတဲသကိးတၢ်မုာ်တၢ်ခုၣ်တၢ်မၤကျဲ လၢတၢ်အသနၢၣ်ကိးကပၤဒဲးလီၤ. UNA ကရၢဖိတနီၤ အိၣ်ဒီးအထံရူၢ်ကီၢ်သဲးပၣ်တံၣ်လီၤ. 
ထံရူၢ်ကီၢ်သဲးပၣ်တံၣ်ဘၣ်ထွဲသ့ၣ်တဖၣ်အံၤ ပာ်ဖျါ၀ဲ UNA အတၢ်ပာ်သး လၢတၢ်တဲသကိးတၢ်မုာ်တၢ်ခုၣ်အပူၤလီၤ. ကလုာ်ဒူၣ် 
သ့ၣ်တဖၣ်ကသ့ၣ်ညါ၀ဲမ့ၢ် UNA အတၢ်ဆၢထၢၣ်အိၣ်သးဒ်လဲၣ်, ဒီးဖဲဒရဲၣ်က့ၢ်ဂီၤ ဂံၢ်ခီၣ်ထံၣ်တၢ်ဘျၢသဲစးအိၣ်သးဒ်လဲၣ်အဂ့ၢ်လီၤ.  
  

UNA ဘၣ်တၢ်ဒုးအိၣ်ထီၣ်အီၤဒီးပၣ်တံၣ်သ့ၣ်တဖၣ်လၢအမ့ၢ် SNLD, the ALD, the MNP, the ZCD, the KNC, the KNP, the 

SSKDP, the KNP, the APP, the MNDP, the DNDP, the KNP, the CLDP, the CPP, ဒီး the SNSP တဖၣ်လီၤ.  
 
 
Link: http://www.elevenmyanmar.com/politics/15352 

 

http://www.elevenmyanmar.com/politics/15394
http://www.elevenmyanmar.com/politics/15352

ကီၢ်ပယီၤတၢ်မုာ်တၢ်ခုၣ် ကဲထီၣ်လိၣ်ထီၣ်သ့ဒၣ်ထဲ တၢ်မၤထွဲ JMC တုၤလီၤတီၤလီၤဧိၤ 

Mon News Agency, 3 October 2018 

ကီၢ်ပယီၤတၢ်မုာ်တၢ်ခုၣ်တၢ်မၤကျဲ ကကဲထီၣ်လိၣ်ထီၣ်သ့ဒၣ်ထဲ ဖဲတၢ်ကွၢ်စူၢ်ကယာ်တၢ်ပတုာ်တၢ်ဒုးတၢ်ခး ကမံးတံာ်သဃဲၤ မၤ 
ထွဲထီၣ်အတၢ်ဖံးတၢ်မၤတုၤလီၤတီၤလီၤအခါလီၤ, အဂ့ၢ် မိၣ်ဒီကလုာ်တၢ်ထူၣ်ဖျဲးသုးမုၢ်ဒိၣ် အခိၣ်ကျၢၢ် သုးခိၣ်ကျၢၢ်ဂီၢ်ဂ့ၢ် လၤ 
ယံၤကၤခီ, လၢအလဲၤဃုာ်ဒီး JMC-U လၢတၢ်လဲၤဃုသ့ၣ်ညါမၤလိတၢ်လဲၤဆူန့ၤပီကီၢ်, စံး၀ဲလီၤ.  

"ဒ်ပှၤကိးဂၤဒဲးသ့ၣ်ညါအသိး, ကီၢ်ပယီၤတၢ်မုာ်တၢ်ခုၣ်တၢ်မၤကျဲလၢအဆဲး မၤအသး, ၂၁ ယၤဖိှၣ်ပ့ၢ်လိၢ် လဲၤဆူမဲာ်ညါတသ့ 
ဘၣ်. တၢ်ြတီမၤတံာ်တာ်အိၣ်တ့ၢ်အခဲအံၤဖးယံာ်လံ. JMC အတၢ်ဂံၢ်စၢ်ဘါစၢ်အိၣ်လၢ တၢ်မၤထွဲထီၣ်အတၢ်မၤ မ့ၢ်လၢကျိသီၣ်တ 
ပတုာ်ဒံးလၢ ကရၢဆဲး NCA တၢ်အၢၣ်လီၤတဖၣ် အဟီၣ်က၀ီၤဒံးဘၣ်အဃိ လီၤ. တၢ်ခးလိာ်သးဒီးကီၢ်ပယီၤသုးမုၢ်အိၣ်ဒံး 
လၢယိၤဒိၣ်ကီၢ်စဲၣ်ဒီးကညီကီၢ် စဲၣ်အဃိလီၤ." သုးခိၣ်ကျၢၢ်ဂီၢ်ဂ့ၢ် လၤယံၤကၤခီ, လၢအမ့ၢ်မိၣ်ကီၢ်သီပၣ်တံၣ် သုးဂ့ၢ်၀ီအခိၣ်, 
ဒီးကီၢ်စၢဖိှၣ်ပတီၢ် တၢ်ကွၢ်စူၣ်ကယာ်တၢ်ပတုာ်တၢ်ဒုးတၢ်ခး ကမံးတံာ် အကရၢဖိ, စံးဘၣ်မိၣ်တၢ်ကစီၣ်ကရၢန့ၣ်လီၤ.  

လၢကီၢ်နီၣ်၀့မီၣ်သီ၀ဲၤဒၢး တၢ်ရဲၣ်တၢ်ကျဲၤအဖီလာ် ဖဲလါအီးထိဘၢၣ် ၁ 
သီ, JMC-U ပှၤ ၁၅ ဂၤကရၢလၢဘၣ်တၢ်တီခိၣ်ရိၣ်မဲအီၤလၢ သုးခိၣ်ကျၢၢ် 
ဂီၢဂ့်ၢ်ယၤပၠ့ၣ် ဟဲတုၤ၀ဲဖဲကီၢ်န့ၤပီ ဒ်သိးကဃုသ့ၣ်ညါမၤ လိန့ၢ်ကီၢ်န့ၤပီ 
တၢ်မုာ်တၢ်ခုၣ်တၢ်လဲၤကျဲအဂီၢ်လီၤ.  

"ကီၢ်န့ၤပီတၢ်မုာ်တၢ်ခုၣ်တၢ်လဲၤကျဲ လီၤဆီလိာ်သးဒီးလၢပထံကီၢ်လီၤ, 
ဘၣ်ဆၣ်တၢ်အိၣ်၀ဲအါမံၤ လၢပကွၢ်လိသ့လီၤ. သနာ်က့, ပဟံးန့ၢ်ပှၤတ 
ဂၤအတၢ်မုာ်တၢ်ခုၣ်တၢ်လဲၤကျဲ ဒီးဟဲက့ၤသူၣ်ထီၣ်အီၤဖဲအံၤတသ့ဘၣ်. 

ကီၢ်ပဒိၣ်လၢပၣ်ဃုာ်ကီၢ်သုးမုၢ်ဒိၣ်, ဒီးပ၀ဲလၢအမ့ၢ်ကလုာ်ဒူၣ်ဖီၣ်စုက၀ဲၤကရၢတဖၣ်, ပကဘၣ်သူၣ်ထီၣ်အီၤလၢပတၢ်သ့တၢ်ဘၣ် 
ဒၣ်၀ဲ ဒီးလၢပကျိၤပကျဲဒၣ်၀ဲ ဒ်သိးတၢ်မုာ် တၢ်ခုၣ်အိၣ်ထီၣ်ကန့ၢ် လၢပထံကီၢ်ပူၤအဂီၢ်လီၤ." သုးခိၣ်ကျၢၢ်ဂီၢ်ဂ့ၢ် လၤယံၤကၤခီ 
စံး၀ဲလီၤ.  

အ၀ဲဒၣ်ဆဲးတဲဒံး၀ဲလၢ, အ၀ဲဒၣ်သ့ၣ်ညါဘၣ် ကီၢ်န့ၤပီပဒိၣ် ဒီးပှၤပူထီၣ်တၢ်အသုးတဖၣ် မၤသကိးတၢ်လၢတၢ်ပျၢ်ကွံာ်စုက၀ဲၤ, 
တၢ်မၤြပံြပါက့ၤသး, ဒီးတၢ်သူၣ်လီၤဆီလီၤက့ၤအသးလၢကမျၢၢ်အကျါ လၢကီၢ်န့ၤပီဒ်လဲၣ်, ဒီးလၢတၢ်မုာ်တၢ်ခုၣ်တၢ်မၤကျဲလၢ 
ဟီၣ်ခိၣ်ဒီတဘ့ၣ် တၢ်ထံၣ်န့ၢ်ထဲလၢတၢ်ဘံၣ်တၢ်ဘၢသနၢၣ်တၢ်ဘှီဘၣ်မၤဂ့ၤထီၣ်ဧိၤ, ဒီးလၢထံကီၢ်ဒီဘ့ၣ်တၢ်ပတုာ်တၢ်ဒုးတၢ်ခုး 
တၢ်အၢၣ်လီၤလၢအခဲအံၤအပူၤ တၢ်ဂံၢ်စၢ်ဘါစၢ်အိၣ်လၢ တၢ်ပာ်ပနီၣ်တၢ်ဆၢကတီၢ်န့ၣ်လီၤ.  

JMC အခၢၣ်စးတဖၣ် ထံၣ်လိာ်အသးဒီးကီၢ်န့ၤပီကီၢ်ခိၣ်ခံဂၤတဂၤ, ထံဂုၤကီၢ်ဂၤကိတိာ်ခိၣ်, ပဒိၣ်ခိၣ်နၢ်ပှၤဘၣ်မူဘၣ်ဒါ, ဒီးပှၤ 
နီၢ်တဂၤလၢအပၣ်ဃုာ်လၢ ကီၢ်န့ၤပီတၢ်မုာ်တၢ်ခုၣ်တၢ်မၤကျဲပူၤတဖၣ် ဖဲမဟါတနံၤ (လါအီးထိဘၢၣ် ၂ သီ) ဒီးၡဲပၠးအ၀ဲသ့ၣ်တၢ် 
လဲၤခီဖျိန့ၣ်လီၤ.  

ဒ်တၢ်ကွၢ်စူၢ်ကယာ်တၢ်ပတုာ်တၢ်ဒုးတၢ်ခးအတၢ်အၢၣ်လီၤ ကမံးတံာ်သဃဲၤအဖ့းစ်ဘူးကဘျံးပၤဖီခိၣ်အသိး, JMC-U ပှၤလဲၤ 
ကွၢ်ဃုသ့ၣ်ညါတၢ်ကရၢ အကရၢဖိအိၣ် ၁၆ ဂၤ, ပၣ်ဃုာ်၀ဲ ပှၤပၢၤလီၢ်ဆ့ၣ်နီၤသုးခိၣ်ကျၢၢ်ဂီၢ်ဂ့ၢ် ယၤပၠ့ၣ်, ပှၤပၢၤလီၢ်ဆ့ၣ်နီၤခံဂၤ 
တဂၤ စါမၠိသၣ်, ကီၢ်စၢဖိှၣ်ကိတိာ်ခိၣ်ဘၣ်ဃး ကီၢ်ဆၢဂ့ၢ်၀ီ, သုးခိၣ်ကျၢၢ်ဂီၢ်ဂ့ၢ် ယဲအီၣ် ဒီးတၢ်အိၣ်ဖိှၣ်သရၣ် စီၤမၤသဲအ့တဖၣ်လီၤ. 

ပှၤခဲလၢာ် ၁၈ ဂၤ, ပၣ်ဃုာ် JMC-U ခၢၣ်စးဒီးပှၤဆီၣ်ထွဲဘၣ်ဃးတၢ်သ့တၢ်ဘၣ်, လဲၤဃုသ့ၣ်ညါမၤလိတၢ်ဘၣ်ဃးတၢ်မုာ်တၢ်ခုၣ် 
အဂ့ၢ်တမံၤဃီ ဆူကီၢ်နီၣ်၀့ ဖဲလါအီကူး ၂၄ တုၤ ၃၀, အဂ့ၢ် JMC တၢ်ကစီၣ်ပာ်ဖျါ၀ဲလီၤ.  

Link: http://monnews.org/2018/10/04/myanmars-peace-can-only-be-successful-when-jmcs-implementation-

is-effective/ 

http://monnews.org/2018/10/04/myanmars-peace-can-only-be-successful-when-jmcs-implementation-is-effective/
http://monnews.org/2018/10/04/myanmars-peace-can-only-be-successful-when-jmcs-implementation-is-effective/

ဟီၣ်ခိၣ်ကပံာ် ဒီးတၢ်စုလီၢ်ခီၣ်ခိၣ်  

တၢ်ဂ့ၢ်လၢပှၤတီၣ်ထီၣ် ၉၉ မျးကယၤမ့ၢ်, တၢ်ဂ့ၢ်ဘၣ်ဃးဟီၣ်ခိၣ်ကပံာ်အဂ့ၢ် 

Karen Information Center, 15 October 2018 

တၢ်ဂ့ၢ်လၢကမျၢၢ်တီၣ်ထီၣ်၀ဲ ဆူကညီကီၢ်စဲၣ်ပဒိၣ် ကမံးတံာ်ဘၣ်ဃး တၢ်အုၣ်ကီၤ, တၢ်အၢၣ်လီၤ, တၢ်ကွၢ်သမံသမိး, တၢ်ကဒူးက 
ဒ့ၣ်ဒီးတၢ်ဃ့ထီၣ် လၢတနံၣ်အံၤအတီၢ်ပူၤ, ဟီၣ်ခိၣ် တၢ်ဂ့ၢ်မ့ၢ် ၉၉ မျးကယၤလီၤ, အဂ့ၢ် ကမံးတံာ်ပှၤပၢၤလီၢ်ဆ့ၣ်နီၤ အူစီလၣ် 
မၠ့ၣ်, စံး၀ဲလီၤ.  

"စံာ်လီၢ်တၢ်ဂ့ၢ်မ့ၢ် ၉၉ မျးကယၤလီၤ. တလါတလါ ပဒိးန့ၢ်ဘၣ် တၢ်ဂ့ၢ်ဒ် န့ၣ် ၅ ခါ တုၤ အခါ ၁၀ လီၤ. တၢ်ဂ့ၢ်လၢအဂၤ (တၢ်က 
ဒူးကဒ့ၣ်) တဖၣ်အိၣ်ဒၣ်ထဲ တခါခံခါလီၤ." အ၀ဲဒၣ်စံး ဘၣ်ကညီ တၢ်ကစီၣ်ဖဲလါအီးထိဘၢၣ် ၁၂ သီလီၤ.  

ဟီၣ်ခိၣ်တၢ်ဂ့ၢ်တဖၣ်ပၣ်ဃုာ်၀ဲ တၢ်ဂ့ၢ်လၢဘၣ်ထွဲဒီးသုး, ပဒိၣ်, ကလုာ် 
ဒူၣ်ဖီၣ်စုက၀ဲၤကရူၢ် ဒီးခီပနံၣ်တဖၣ်လီၤ.  

လၢမၤန့ၢ်တၢ်လၢပဒိၣ်ဂီၢ် ဘၣ်ဃးတၢ်အုၣ်ကီၤ, တၢ်အၢၣ်လီၤ ဒီးတၢ် 
ကွၢ်သမံသမိးအမဲာ်ညါ, ကမံးတံာ်ဘၣ်မၤစ့ၢ်ကီး တၢ်ကနၣ်တၢ်ဂ့ၢ်ဒီး 
တၢ်ကွၢ်ကဒါက့ၤတၢ်ဂ့ၢ်, ဘၣ်လီၤသမံသမိးတၢ်ဂ့ၢ်လၢပျီပူၤ ဒိးသန့ၤ 
ထီၣ်သးလၢတၢ်ဂ့ၢ်လၢကမျၢၢ်တီၣ်ထီၣ်၀ဲအဖီခိၣ်, ဒီးကဟ့ၣ်ကူၣ်ဟ့ၣ်ဖး 
တၢ်ဂ့ၢ် ဒ်တၢ်ထံၣ်န့ၢ်၀ဲဖီခိၣ် ဒီးကဘၣ်ဆှၢထီၣ်ဆူ ပဒိၣ်န့ၣ်လီၤ.  

ကမံးတံာ်ဒိးန့ၢ် တၢ်ဆှၢထီၣ်တၢ်ကဒူးကဒ့ၣ် ၉၉ ခါ, စးထီၣ်လါယနူၤအါရံၤတုၤ လါယူၤလံတနံၣ်အံၤ ဒီးမၤ၀ံၤ၀ဲလွံၢ်ခါ, ဒီးဆှၢ 
ထီၣ်၀ဲဆူပဒိၣ်၀ဲၤကျိၤဘၣ်ထွဲတဖုစုာ်စုာ်အအိၣ်ဃိးခါ, ဒီးမၤ၀ဲဘၣ်ဖၢ ၈၇ ခါလီၤ.  

ပဒိၣ်ကမံးတံာ်ဘၣ်ဃး တၢ်အုၣ်ကီၤ, တၢ်အၢၣ်လီၤ, တၢ်သမံသမိးတၢ်, တၢ်ကဒူးကဒ့ၣ်, ဒီးတၢ်ဃ့ကညးထီၣ်, ဘၣ်တၢ်ဒုးအိၣ် 
ထီၣ်အီၤဖဲ လါဖ့ၤဖီအါရံၣ် ၂၀၁၆, ဒ်သိးကဘှါၡဲကမျၢၢ်တၢ်တူၢ်ခီၣ်ဘၣ်အဂီၢ်လီၤ.  

Link: https://www.bnionline.net/en/news/ninety-nine-percent-complaints-karen-state-govt-are-land-issues 

Military Returns Land It Seized in Rakhine State 

သုးဟ့ၣ်က့ၤ ဟီၣ်ခိၣ်လၢအဟံးန့ၢ်ဆူ၀ဲ လၢရၢၢ်ခၢၣ်ကီၢ်စဲၣ် 

The Irrawaddy, 15 October 2018 

န့ၢ်ပံၠၣ်ဒီၣ် - ကီၢ်ပယီၤသုးမုၢ် ဟ့ၣ်က့ၤဟီၣ်ခိၣ်လၢအပူၤကွံာ်ဟံးန့ၢ်ဆူၣ်၀ဲ ၃၀၀ အ့ခၢၣ် လၢအစံး၀ဲလၢသုးမုၢ်ဒိၣ်တၢ်အီၣ်ကူအီလၢ 
အဂီၢ် လၢရၢၢ်ခၢၣ်ကီၢ်စဲၣ် အါကီၢ်ဆၣ်အပူၤလီၤ.  

"ကီၢ်သုးမုၢ်ဟးထီၣ်လၢဟီၣ်ခိၣ်လီၢ် ၃၀၀.၁၈ အ့ခၢၣ်အပူၤ ဒီးဟ့ၣ်က့ၤ၀ဲ 
ဆူကီၢ်ပဒိၣ်အိၣ်လီၤ. ပဒိၣ်ပျဲဟီၣ်ခိၣ်လီၢ်ကစၢ်အခီၣ်ထံးခီၣ်ဘိ ကမၤအီၣ် 
ဟီၣ်ခိၣ်လၢတစိၢ်တလီၢ်အဂီၢ်လီၤ. တုၤလၢအခဲအံၤ ကီၢ်သုးမုၢ်ဟ့ၣ်ကဒါ 
က့ၤဟီၣ်ခိၣ်အိၣ်လံ ၅၀၀ အ့ခၢၣ်, ဒီး လၢဟီၣ်ခိၣ်သ့ၣ်တဖၣ်အံၤအဂီၢ် 
တၢ်ဟ့ၣ်လီၤတၢ်ပျဲတစိၢ်တလီၢ်လၢကမၤအီၣ်၀ဲလီၤ. အဂ့ၢ် အါကီၢ်ဆၣ် 
ပှၤတ့တၢ်သိၣ်တၢ်သီ လၢရၢၢ်ခၢၣ်ကီၢ်စဲၣ်ဘျီၣ်ဒိၣ် စံးဘၣ်အ့ယၣ်၀တံၣ်တၢ် 
ကစီၣ်န့ၣ်လီၤ.  

https://www.bnionline.net/en/ethnic-media/karen-information-center
https://www.bnionline.net/en/news/ninety-nine-percent-complaints-karen-state-govt-are-land-issues
https://www.irrawaddy.com/news/burma/military-returns-land-seized-rakhine-state.html

လၢကီၢ်ပယီၤစံာ်လီၢ်တၢ်သိၣ်တၢ်သီအဖီလာ်, ဖဲတၢ်က့ၤဟ့ၣ်က့ၤဟီၣ်ခိၣ်လၢတၢ်ဟံးန့ၢ်ဆူအခါ, ဟီၣ်ခိၣ်အကစၢ်ခီၣ်ထံးခီၣ်ဘိတ 
မၤန့ၢ်လံာ်ဒိနီၣ်ဂံၢ် ၇ တဘျီဃီ လၢအမ့ၢ်လံာ်အုၣ်သးလၢတၢ်ပၢဘၣ်ဟီၣ်ခိၣ်န့ၣ်ဘၣ်, မ့မ့ၢ်တခီ အ၀ဲသ့ၣ်ကန့ၢ်ဘၣ်လံာ်တၢ်ပျဲတ 
စိၢ်တလီၢ် လၢကမၤအီၣ်၀ဲလီၤ. အ၀ဲသ့ၣ်ကဒိးန့ၢ်ဘၣ်လံာ်ဒိနီၣ်ဂံၢ် ၇ ထဲလၢအ၀ဲသ့ၣ်ဒုးနဲၣ်လံာ်တၢ်အုၣ်သးလၢအဆီၣ်ထွဲ ဟီၣ်ခိၣ် 
မ့ၢ်အတၢ်အခါလီၤ.  

ကီၢ်သုးမုၢ်က့ၤဟ့ၣ်ကဒါက့ၤဟီၣ်ခိၣ်အမူး တၢ်မၤအီၤဖဲအါကီၢ်ဆၣ်, လ့ၢ်ဧိၤအနံၤ ဒီးဘၣ်တၢ်ထီၣ်ဒိကနၣ်အီၤလၢ ကီၢ်ခိၣ်ခံဂၤ 
တဂၤ ဟဲနရ့ၣ်ဘါထံယိ လၢအမ့ၢ်ပှၤပၢၤလီၢ်ဆ့ၣ်နီၤ လၢလီၢ်ခၢၣ်သးကမံးတံာ်ဘၣ်ဃး တၢ်ကွၢ်သမံသမိးထံက့ၤစံာ်လီၢ်လၢတၢ် 
ဟံးန့ၢ်ဆူၣ်, ဒီးဟီၣ်ခိၣ်ကပံာ်လၢအဂၤ, ဃုာ်ဒီးတၢ်ဒီသဒၢ၀ဲၤကျိၤ ထီဘိနဲၢ်ရွဲၣ် သုးခိၣ်ကျၢၢ်ဖိ အီၣ်ကၠီၣ်ဟိလီၤ.  

ဖဲန့ၣ်, တၢ်ဟ့ၣ်လီၤစ့ၢ်ကီး ဟီၣ်ခိၣ်အကစၢ်အခီၣ်ထံးခီၣ်ဘိ ပှၤ ၄၁ ဂၤ, လံာ်တၢ်ပျဲတစိၢ်တလီၢ် လၢကမၤအီၣ်ဟီၣ်ခိၣ်အဂီၢ်လီၤ. 
ဟီၣ်ခိၣ်ဘၣ်တၢ်ဟံးန့ၢ်ဆူၣ်အီၤလၢ မုၢ်နုာ်သုးတၢ်ပၢ ခီၣ်ချ့သုးရ့ၣ် ၃၇၃ လီၤ.  

ဟီၣ်ခိၣ်တၢ်မၤအီၣ်အီၤတဘျီဃီတသ့ဒံးဘၣ် မ့ၢ်လၢတၢ်ကဘၣ်ဘှီဂ့ၤထီၣ်ခိးဘိ, ဒီးဖဲသုးမၤန့ၢ်၀ဲအဆၢကတီၢ် သုးရ့ၣ်သူအီၤလၢ 
တၢ်ဘုၣ်ညၣ်, ဘုၣ်သဒီၣ်အဃိလီၤ, အဂ့ၢ် ပှၤတ့တၢ်သိၣ်တၢ်သီ အူခ့ၣ်မီၣ်ထ့စံး၀ဲလီၤ.  

Link: https://www.irrawaddy.com/news/burma/military-returns-land-seized-rakhine-state.html 

 

မုၢ်ကျိၤ၀ဲၤကွာ် ဒီးပှၤဂ့ၢ်၀ီတၢ်လဲၤထီၣ်လဲၤထီ 

တၢ်ကဒုးလိၢ်အါထီၣ်ပှၤမၤစံာ်ဖိအစ့ လၢတၢ်ကသူၣ်ကဖျးတၢ်အဂီၢ် 

Myanmar Times, 23 October 2018 

ကီၢ်ပယီၤတၢ်သူၣ်တၢ်ဖျးတၢ်လဲၤထီၣ်လဲၤထီစ့တၢး Myanmar Agriculture Development Bank (MADB) လၢအမ့ၢ်ပဒိၣ်အ 
တၢ်ကဒုးလိၣ်အါထီၣ်ပှၤမၤ စံာ်ဖိအစ့ လၢတၢ်ကသူၣ်ကဖျးတၢ်အဂီၢ် ဒ်သိးကမၤစၢၤအ၀ဲသ့ၣ်လၢတၢ်သူၣ် တၢ်ဖျးတၢ်ထူၣ်တၢ်ဘိ 
အတၢ်လၢာ်ဘူၣ်လၢာ်စ့ၤအဂီၢ်, လၢတအ့ခၢၣ် ၅၀,၀၀၀ ကၠးဆူ တအ့ခၢၣ် ၁၀၀,၀၀၀ ကၠး, အဂ့ၢ် တၢ်တိာ်ကျဲၤဒီးကျိၣ်စ့ဂ့ၢ်၀ီကိ 
တိာ်, စံး၀ဲဖဲလံာ်ဘိးဘၣ်ရၤလီၤအပူၤ ဖဲမဟါတနံၤလီၤ.  

MADB ဟ့ၣ်လီၤစ့ဒုးလိၢ် လၢတၢ်ထူၣ်တၢ်ဘိအဂီၢ် ဒ်အမ့ၢ်ဘု, ပဲအက 
လုာ်ကလုာ်, ဘဲ, ဒီးဘုခ့ ဒ်သိးကမၤစၢၤပှၤမၤစံာ်ဖိတဖၣ်လၢ တၢ် 
လၢာ်ဘူၣ်လၢာ်စ့ၤ လၢတၢ်ကသူၣ်တၢ်ထူၣ်တၢ်ဘိ လၢတၢ်ကူးတၢ်က 
တီၢ်အဂီၢ်လီၤ.  

ဖဲ ၂၀၁၆, စ့တၢးဒုးလိၢ်အါထီၣ် ပှၤမၤစံာ်ဖိလၢသူၣ်ဘု လၢတအ့ခၢၣ် 
၁၀၀,၀၀၀ ကၠးတုၤ တအ့ခၢၣ် ၁၅၀,၀၀၀ ကၠးလီၤ. မဟိတနံၣ် တၢ် 
ဟ့ၣ်အါထီၣ်စ့ဒုးလိၢ် လၢပှၤသူၣ်တၢ်ထူၣ်တၢ်ဘိလၢအဂၤအဂီၢ် လၢ 
တအ့ခၢၣ် ၂၀,၀၀၀ ကၠးတုၤတအ့ခၢၣ် ၅၀,၀၀၀ ကၠးလီၤ.  

"ကီၢ်ပဒိၣ်အိၣ်ဒီးတၢ်ရဲၣ်တၢ်ကျဲၤ လၢဆၢကတီၢ်အယံာ်အထၢ ဒ်သိးကမၤစၢၤပှၤမၤစံာ်ဖိ ဒီးပှၤမၤသူၣ်ဖျးပနံာ်တၢ်မၤကလဲၤထီၣ် 
လဲၤထီ လၢအိၣ်ဒီးတၢ်ဆီၣ်ထွဲစ့ဂ့ၤထီၣ်, ဒီးအခဲအံၤပမၤတၢ်အါန့ၢ်ဒံးလၢအပူၤကွံာ် ဒ်သိးကဟ့ၣ်စ့တၢ်ဆီၣ်ထွဲ လၢသူၣ်ဖျးသနၢၣ် 
အဂီၢ်လီၤ." အဂ့ၢ် MOPF ကိတိာ်ခိၣ်ခံဂၤတဂၤ အူမီၣ်မီၣ်၀့ စံး၀ဲဖဲကတိၤတၢ်ဘၣ်ဃး တၢ်ဟ့ၣ်စ့တၢ်ဆီၣ်ထွဲလၢသူၣ်ဖျးသနၢၣ်အ 
ဂီၢ်, ဒီးပနံာ်တၢ်မၤလၢအဆံး ဒီးဒိၣ်ဖဲြကၢးအဂီၢ် ဖဲတလါအံၤအခီၣ်ထံးလီၤ.  

ဒ်စ့တၢးတၢ်ပာ်ဖျါအသိး, စ့တၢးထုးထီၣ်ဟ့ၣ်လီၤ ပှၤမၤစံာ်ဖိ K1.600 trillion စးထီၣ် ၂၀၁၅ တုၤ ၂၀၁၆ လီၤ. တၢ်၀ဲအံၤအါ 
ထီၣ်တုၤ K1.7 trillion မဟိတနံၣ်လီၤ.  

https://www.irrawaddy.com/news/burma/military-returns-land-seized-rakhine-state.html

တုၤလၢအခဲအံၤ တနံၣ်အံၤစ့တၢးဟ့ၣ်လီၤ ပှၤမၤစံာ်ဖိ ခံကကွဲၢ်ဂၤ စ့ခဲလၢာ် K1.3 trillion လီၤ. တၢ်ဟ့ၣ်လီၤပှၤမၤစံာ်ဖိစ့ဒုး 
လိၢ် ဒ်တၢ်သူၣ်တၢ်အဆၢကတီၢ်လၢကီၢ်ပူၤအသိးလီၤ.  

Link: https://www.mmtimes.com/news/loans-help-farmers-crops-be-increased.html 

 

MRTV ဒီးကလုာ်ဒူၣ် တၢ်ကစီၣ်သ့န့လံွၢ်ခါ အၢၣ်လီၤကမၤသကိးတၢ်လၢ တၢ်ကစီၣ်သနၢၣ် 

Khonumthung News, 22 October 2018 

ကီၢ်ပယီၤကွဲၤလ့လိၤ ဒီးကွဲၤဟူဖျါသန့ Myanmar Radio and Television (MRTV) ဒီးကလုာ်ဒူၣ်တၢ်ကစီၣ်သန့လွံၢ်ခါ ဆဲးစုမုၢ် 
ကျၢၢ်တၢ်အၢၣ်လီၤတခါဖဲ MRTV န့ၢ်ပံၠၣ်ဒီၣ်၀ဲၤဒၢး ဖဲလါအီးထိဘၢၣ် ၁၈, ဒ်သိးကမၤသကိးတၢ်လၢ တၢ်ကစီၣ်သနၢၣ်အဂီၢ်လီၤ.  

ကလုာ်ဒူၣ်တၢ်ကစီၣ်သန့လွံၢ်ခါသ့ၣ်တဖၣ်အံၤမ့ၢ် Khonumthu- 

ng, the Than Lwin Times, Narinjara, ဒီး Kantarawaddy 

Times, လၢအမ့ၢ် ကီၢ်ပယီၤတၢ်ကစီၣ်ထံဂုၤကီၢ်ဂၤကရၢ Burma 

News International (BNI) အကရၢဖိစ့ၢ်ကီးန့ၣ်လီၤ. MRTV 
ကပှ့ၤတၢ်ကစီၣ်ဘၣ်ထွဲ ဒီးကီၢ်စဲၣ်ဘျီၣ်ဒိၣ်, ကလုာ်ဒူၣ်တၢ်ဆဲးတၢ် 
လၤ, တၢ်လဲၤထီၣ်လဲၤထီ, တၢ်ကူၣ်ဘၣ်ကူၣ်သ့, ဒီးတၢ်အိၣ်ဆူၣ် 
အိၣ်ချ့ ဒီးကရၤလီၤက့ၤ၀ဲလၢ MRTV Web Portal လီၤ.  

"မ့ၢ်တၢ်ကီလၢပဂီၢ် လၢပမူကသ့လၢကလုာ်ဒူၣ်တၢ်ကစီၣ်သန့အကျါလီၤ. မ့ဘၣ်တဲတီတီ, ပရၤလီၤတၢ်ကစီၣ်လၢ Facebook ဒီး 
ပှာ်ယဲၤသန့အပူၤ ဒီးပတန့ၢ်စ့နီတမံၤဘၣ်. ဘၣ်ဆၣ်, MRTV ကပှ့ၤပတၢ်ကစီၣ်အခဲအံၤ ဒီးပန့ၢ်ဘၣ်တၢ်အလဲ ဒီးတၢ်ထိးနါတ 
နီၤ ဒ်လၢအတီၤပတီၢ်အသိးလီၤ." အူဖ့လ့းစိနဲၣ်, လၢအမ့ၢ် အဲးဒံးထၢၣ်ပၢဆှၢတၢ် လၢ Khonumthung News Group စံး၀ဲလီၤ. 

တၢ်တိာ်ကျဲၤ၀ဲအံၤ ဘၣ်တၢ်ဆီၣ်ထွဲမၤစၢၤအီၤစ့လၢ DW Akademie လၢအိၣ်သူၣ်လီၤအသးလၢကၠၢမနံၣ် ဒီးတနံၣ်အံၤအခီၣ် 
ထံး တၢ်ကစီၣ်သန့မၤသကိးတၢ်ဒီး MRTV ခွံခါစ့ၢ်ကီးလီၤ. အဃိဒီး, အခဲအံၤတၢ်ကစီၣ်သန့လၢအမၤသကိးတၢ်ဒီး MRTV 
အိၣ်လံ ၁၃ လံလီၤ.  

Link: https://www.bnionline.net/en/news/mrtv-four-ethnic-media-outlets-agree-cooperate-news-sector 

 

ကီၢ်ပဒိၣ်ကတီၤအသး လၢကဟ့ၣ်အါထီၣ်လီမ့ၣ်အူ ဒ်သိးတၢ်လိၣ်ကကူကလၢအဂီၢ် 

Myanmar Times, 22 October 2018 

တၢ်ရဲၣ်တၢ်ကျဲၤအိၣ်ပာ်လၢ တၢ်ကကတီၤလီမ့ၣ်အူအလၢ အလီၢ် ဒ်သိးကမၤလၢပဲှၤတၢ်လိၣ်အါထီၣ်ဆူညါတနံၣ်, အဂ့ၢ် လီမ့ၣ် 
အူဒီးတၢ်ဂံၢ်ဘါကိတိာ် Ministry of Electricity and Energy (MOEE) စံး၀ဲလီၤ.  

တၢ်သူလီမ့ၣ်အူ ညီနုၢ်အါထီၣ် လၢအဲဖရ့းတနံၣ် ၁၅ မျးကယၤလီၤ. သနာ်က့ တနံၣ်ညါအံၤ, တၢ်မုၢ်လၢ်၀ဲတၢ်သူလီမ့ၣ်အူကအါ 
ထီၣ် ၁၉ မျးကယၤလီၤ. လၢတၢ်န့ၣ်အဃိ, MOEE တိာ်ပာ်၀ဲလၢကမၤအါထီၣ်လီမ့ၣ်အူတုၤ ၃,၇၀၀ မဲးကး၀းခဲကၢာ်တနံၣ်, 
လၢတနံၣ်အံၤမ့ၢ် ၃,၄၀၀ မဲးကး၀းလီၤ.  

အူစိမၠ့ၣ်, လၢအမ့ၢ် MOEE လီမ့ၣ်အူထီဘိနဲၢ်ရဲွၣ်, ဟ့ၣ်ပလီၢ်၀ဲလၢ တၢ်တိာ်ကျဲၤတနီၤနီၤကတၢ်ကသုးယံာ်သုးနီၢ်အီၤ ဒိးသန့ၤ 
ထီၣ်သးလၢစ့အိၣ်အဖီခိၣ်လီၤ. ကိတိာ်မုၢ်လၢ်၀ဲလၢကသူစ့ ၅၇၈ ဘ့လယၢၢ်ကၠး ခဲကၢာ်တနံၣ်, လၢအပၣ်ဃုာ်ထံဂုၤကီၢ်ဂၤတၢ်မၤ 
စၢၤလီၤ.  

https://www.mmtimes.com/news/loans-help-farmers-crops-be-increased.html
https://www.bnionline.net/en/ethnic-media/khonumthung-news
https://www.bnionline.net/en/news/mrtv-four-ethnic-media-outlets-agree-cooperate-news-sector

ကီၢ်ပယီၤထုးထီၣ်အလီမ့ၣ်အူ အါဒၣ်တက့ၢ်လၢ ခီဖျိဂာ်သ၀ံ ဒီးထံဂံၢ်ဘါတဖၣ်လီၤ. မ့ၢ်လၢတၢ်သူၣ်ထီၣ်ဘၣ်ဖၢ ထံဂံၢ်ဘါလီမ့ၣ်အူ 
တၢ်တိာ်ကျဲၤတဘျုးခါဒံးအဃိ, လီမ့ၣ်အူလၢတၢ်လိၣ်အါထီၣ် လၢနံၣ်အဂီၢ်, တၢ်ကထုးထီၣ်အီၤခီဖျိ ဂာ်သ၀ံဂံၢ်ဘါကျဲ, အဂ့ၢ် အူ 
ခ့ၣ်မီၣ်၀့, လၢအမ့ၢ်တၢ်ထုးထီၣ်လီမ့ၣ်အူဂံၢ်ဘါတၢ်မၤ Electric Power Generation Enterprise (EPGE) ပှၤပၢဆှၢနဲၣ်တၢ်အခိၣ် 
စံး၀ဲလီၤ.  

တၢ်၀ဲအံၤပၣ်ဃုာ်၀ဲ 225MW combined-cycle Sembcorp Myingyan ဂာ်သ၀ံဂံၢ်ဘါလီမ့ၣ်အူစဲး, လၢအစးထီၣ်မၤတၢ်တနံၣ် 
အံၤ, ဂာ်သ၀ံဂံၢ်ဘါလီမ့ၣ်အူစဲး ခံဖျၢၣ်တဖျၢၣ်လၢအထုးထီၣ်န့ၢ်လီမ့ၣ်အူ 90MW လၢမၠ့ခၠဲၣ် ဃုာ်ဒီးလီမ့ၣ်အူစဲးထုးထီၣ်လီမ့ၣ်အူ 
န့ၢ် 145MW လၢဘံလ့, ကၠီၣ်စဲၤန့ၣ်လီၤ.  

တကတီၢ်ဃီ, တၢ်ကဘၣ်မၤချ့ထီၣ် တၢ်ဆှၢလီမ့ၣ်အူအကျိၤ, သန့အဒ့ ဒီးတၢ်နီၤလီၤလီမ့ၣ်အူအကျဲ ဒ်သိးကဆှၢလီမ့ၣ်အူလၢ 
တၢ်ထုးထီၣ် ဆူဒီကလုာ်လီမ့ၣ်အူအကျိၤန့ၣ်လီၤ.  

သနာ်က့, အူခ့ၣ်မီၣ်၀့စံး၀ဲ တၢ်တံာ်တာ်ကအိၣ်၀ဲ ဖဲအပတီၢ်၀ဲအံၤလီၤ. "ကျိၣ်စ့တၢ်ဂ့ၢ်ကီမ့ၢ်အိၣ်, မ့တမ့ၢ် ပှၤတ၀ၢမ့ၢ်ထီဒါ တၢ် 
သူၣ်ထီၣ် တၢ်ဆီလီၤပာ်လီၤလၢအလိၣ် ဒ်အမ့ၢ်လီမ့ၣ်အူသန့, သန့ဖိ ဒီးတၢ်ဆှၢလီမ့ၣ်အူအကျဲတဖၣ်ဒီး, တၢ်တံာ်တာ်ကအိၣ်၀ဲ 
လီၤ." အ၀ဲဒၣ်စံး.  

Link: https://www.mmtimes.com/news/govt-readies-additional-supply-electricity-meet-demand.html 

GDJV ခီပနံၣ်ကရူၢ် ဒုးသ့ၣ်ညါလီၤအတၢ်တိာ်ကျဲၤ လၢဒ၀ဲၢ် 

The Global New Light of Myanmar, 21 October 2018 

Greenfield Dawei Japan Village-GDJV ခီပနံၣ်အါဖျၢၣ်တၢ်ပာ်ဖိှၣ်သး မၤတၢ်အမူးတခါလၢအဒုးသ့ၣ်ညါ အတၢ်တိာ်ကျဲၤ, 
လၢတၢ်ဘၣ်ထွဲဒီးယပၣ် မိၢ်လုၢ်ပၢ်လၢ်တၢ်ဘၣ်ထွဲအမူးဖဲ DDPC of the Royal Palace Hall ဒ၀ဲၢ်, မဟါတနံၤလီၤ.  

တၢ်အမူးဘၣ်တၢ်အိးထီၣ်အီၤဒီး ယပၣ်မိၢ်လုၢ်ပၢ်လၢ် တၢ်ဒိကျိၣ်, ဒီးတနီသ ရံၣ်ကီၢ်ဒိၣ်ကိတိာ်ခိၣ်ကျၢၢ် ဒီးက်ထၢၣ်လဲၣ်လဲၣ်မီၣ် က 
တိၤအိးထီၣ်တၢ်အမူးန့ၣ်လီၤ.  

လၢအတၢ်ကတိၤအိးထီၣ်အပူၤ, ကိတိာ်ခိၣ်ကျၢၢ်စံး၀ဲ ဒ၀ဲၢ်မုၢ်ကျိၤ၀ဲၤကွာ် 
ဟီၣ်က၀ီၤလီၤဆီ မ့ၢ်တၢ်အရ့ဒိၣ်လၢ တနီသရံၣ်ကီၢ်ဒိၣ် တၢ်လဲၤထီၣ်လဲၤ 
ထီအဂီၢ်လီၤ.  

"တၢ်တိာ်ကျဲၤ၀ဲအံၤကစးထီၣ် ဖဲတၢ်ယီၤထီၣ်ဒီးတၢ်ရဲၣ်တၢ်ကျဲၤ ဘၣ်တၢ် 
မၤအီၤဘၣ်ဖၢလၢတၢ်ကဘှီထီၣ်ထံခံကျဲမုၢ်, ဒီးတယံာ်ဘၣ်ဟီၣ်က၀ီၤက 
လဲၤထီၣ်လဲၤထီ၀ဲလီၤ." ကိတိာ်ခိၣ်ကျၢၢ်စံး၀ဲလီၤ.  

ြကံဖံဒ၀ဲၢ်ယပၣ်သ၀ီ GDJV (Greenfield Dawei Japan Village) မ့ၢ်ယပၣ်ခီပနံၣ်အါဖျၢၣ်အတၢ်ပာ်ဖိှၣ်သး လၢအပၣ်ဃုာ်၀ဲတၢ် 
တၢ်သ့တၢ်ဘၣ်ကျဲအကလုာ်ကလုာ် ဘၣ်ဃးတၢ်သူၣ်ထီၣ်အဂ့ၢ်, ဒီးကရူၢ်ပှၤတီခိၣ်ရိၣ်မဲတၢ်မ့ၢ် Greenfield Economy 

Geopolitical Research Institute လီၤ.  

ဒ၀ဲၢ်မုၢ်ကျိၤ၀ဲၤကွာ်ဟီၣ်က၀ီၤလီၤဆီ, လၢတၢ်မၤသကိးတၢ်ဒီး ကီၢ်ပယီၤ, ကီၢ်ကၠီၣ်တဲၣ် ဒီးကီၢ်ယပၣ်, မ့ၢ်မုၢ်ကျိၤ၀ဲၤကွာ်ဟီၣ်က 
၀ီၤလီၤဆီအဒိၣ်တခါ လၢအ့ၡၢၣ်မုၢ်ထီၣ်ကလံၤထံးတၢ်လီၢ်န့ၣ်လီၤ.  

ဘံၣ်ယဲၢ်နၣ်အမီၣ်သီဆူကီၢ်ပယီၤ, ကီၢ်ခဲဘိဒံယၢ် စီၤပၤမီၣ်သီ၀ဲၤဒၢးဆူကီၢ်ပယီၤ နဲၢ်ရွဲၣ် (၁), ကီၢ်ကၠီၣ်တဲၣ်ကါကၠနၣ်ဘူၤရံၣ်ကီၢ် 
ရ့ၣ်ခိၣ်, တၢ်ကူၣ်လဲၤမၤကၤပှၤကူၣ်လိာ်တၢ်လၢ ဘံၣ်ယဲၢ်နၣ်မီၣ်သီ၀ဲၤဒၢး ဆူကီၢ်ပယီၤ ဒီး၀့ၢ်တကူၣ်ထံဂုၤကီၢ်ဂၤဟိၣ်ထဲလ်ပှၤ 
ပၢၤလီၢ်ဆ့ၣ်နီၤ ဒုးသ့ၣ်ညါလီၤအသးလၢတၢ်အမူးပူၤန့ၣ်လီၤ. လၢခံက့ၤ ဟီၣ်က၀ီၤဟိၣ်ထဲလ်တၢ်မၤကရၢ ပှၤပၢၤလီၢ်ဆ့ၣ်နီၤ အူ 
ကၠီၣ်၀့ ကတိၤစံးဘျုးတၢ်ဖဲတၢ်အမူးန့ၣ်လီၤ.  

https://www.mmtimes.com/news/govt-readies-additional-supply-electricity-meet-demand.html

ပှၤထီၣ်ဒိကနၣ်တၢ်အမူးတဖၣ်မ့ၢ် ကီၢ်ဒိၣ်ကိတိာ်ခိၣ်ကျၢၢ် ဒီးကိတိာ်ခိၣ်တဖၣ်, ကီၢ်ဒိၣ်ဘျီၣ်ဒိၣ်ပှၤပၢၤလီၢ်ဆ့ၣ်နီၤခံဂၤတဂၤ, ကီၢ် 
ဒိၣ်စံၣ်ညီၣ်ကွီၢ်ခိၣ်ကျၢၢ်, ဘျီၣ်ဒိၣ်ခၢၣ်စးတဖၣ်, ကီၢ်ဒိၣ်၀ဲၤကျိၤခိၣ်တဖၣ်, ယပၣ်ပနံာ်တၢ်မၤဖိတဖၣ်, ကါကၠနၣ်ဘူရံၣ်ကီၢ်ရ့ၣ် ပှၤ 
ကၤတၢ်ဖိကရၢ ပှၤပၢၤလီၢ်ဆ့ၣ်နီၤဒီးကရၢဖိတဖၣ်, ဘျံး ဒီးဒ၀ဲၢ်ပှၤကၤတၢ်ဖိကရၢကရၢဖိ, ပဒိၣ်ပှၤဘၣ်မူဘၣ်ဒါ ဒီးတမံှၤလၢတၢ် 
ကွဲမုာ်တဖၣ်လီၤ.  

Link: http://www.globalnewlightofmyanmar.com/gdjv-companies-group-introduces-project-in-dawei/ 

 

ကညီကီၢ်စဲၣ်ထုးဖျါ ဘးကဲၠးအသီလၢအထံဖိကီၢ်ဖိအဂီၢ် 

Myanmar Times, 17 October 2018 

တၢ်ဘိးဘၣ်သ့ၣ်ညါလီၤ ဟီၣ်က၀ီၤဘးကၠဲးလၢကညီကီၢ်စဲၣ်အဂီၢ် ဖဲကညီကီၢ်စဲၣ်တၢ်သူစ့ဘးကၠဲးလၢတၢ်ထံၣ်သ့ကွၢ်ဖျါ တၢ်တၢၣ် 
ပီၣ်သကိးအမူး ဒ်အမ့ၢ်ဟီၣ်က၀ီၤအဒ့ပဒိၣ်အတၢ်ကျဲးစၢးတခါ ဒ်သိးတၢ်ကဒုးထံၣ်သ့ကွၢ်ဖျါ ပှၤထံဖိကီၢ်ဖိဘၣ်ဃးတၢ်သူစ့ဘး 
ကၠဲးအဂ့ၢ်, အိၣ်ဒီးတၢ်ဆီၣ်ထွဲလၢ The Asia Foundation (TAF) လီၤ. 

တၢ်တၢၣ်ပီၣ်သကိးအမူး တၢ်မၤအီၤဖဲလါအီးထိဘၢၣ် ၁၁ သီ, ဖၣ်အၣ်, ဒီးပှၤထီၣ်ဒိကနၣ်တၢ်တဖၣ်မ့ၢ်၀ဲ ခၢၣ်စးလၢကမျၢၢ်သဘျ့ 
ကရၢ, ကမျၢၢ်ပှၤတ၀ၢတၢ်ကရၢကရိ, ကလုာ်ဒူၣ်ဆံးထံရူၢ်ကီၢ်သဲးပၣ်တံၣ် ဒီးကရၢဘၣ်ထွဲအဂၤတဖၣ်လီၤ.  

TAF ထံဖိကီၢ်ဖိဘးကၠဲးအတၢ်ပာ်ဖျါ ပာ်ဖျါထီၣ်၀ဲဘၣ်ဃး စ့ဘးကၠဲးအဂ့ၢ်အကျိၤလၢအရ့ဒိၣ် ခီဖျိတၢ်ဒုးနဲၣ်လံာ်မဲာ်ဖျၢၣ်ဒီးတၢ်ဂီၤ 
လၢပနၢ်ပၢၢ်ညီလီၤ. အဒိ, လၢလံာ်လဲၢ်အပူၤၡဲပၠး ကညီကီၢ်စဲၣ်ပဒိၣ် မုၢ်ကျိၤ၀ဲၤကွာ်အဒိၣ်တၢ်မၤအတၢ်အိၣ်သး, တၢ်နီၤဖးပာ်ဖျါ 
စ့ဟဲနုာ်ဒီးစ့ဟးထီၣ်, ဒီးခိသွဲတၢ်သူအီၤကျဲဖဲလဲၣ်အဂ့ၢ်အကျိၤတဖၣ်လီၤ.  

"ဖဲသုးမီၤစိရိၤတၢ်ပၢအဆၢကတီၢ်, တၢ်ဆၢကတီၢ်အနံၣ် ၅၀ အပူၤ, ပဒိၣ်ဒီးထံဖိကီၢ်ဖိတဖၣ် အိၣ်စှီၤစှၤအသးယံၤဒိၣ်မးလီၤ." 
အူစီၤမ့ထိၣ်လၢ TAF စံး၀ဲလီၤ.  

"တၢ်သူစ့ဘးကၠဲးလၢတၢ်ထံၣ်သ့ကွၢ်ဖျါ မၤစၢၤပှၤလၢတၢ်ဆီတလဲသးဘျ့ဘျ့ဆှီဆှီ ဆူဒံၣ်မိၣ်ကရ့ၣ်စံၣ်သနူ ခီဖျိအဟ့ၣ်တၢ်ဂံၢ်တၢ် 
ဘါဆူ ကီၢ်စဲၣ်, ကီၢ်ဒိၣ်အိၣ်အဃိ, ဒီးလၢခံကတၢၢ်ကဲထီၣ် တၢ်နီၤဟ့ၣ်တၢ်စိကမီၤဆူတၢ်ဖီလာ်ပတီၢ်န့ၣ်လီၤ." အ၀ဲဒၣ်စံး.  

တၢ်ထံၣ်တၢၣ်ပီၣ်ဘျီ၀ဲအံၤမ့ၢ် သၢဘျီတဘျီဒီးအလီၢ်ခံကတၢၢ်တဘျီ လၢ The Asia Foundation ရဲၣ်ကျဲၤ၀ဲ ဒ်သိးတၢ်ကဒုးသ့ၣ် 
ည ါနၢ်ပၢၢ်အါထီၣ်ထံဖိကီၢ်ဖိတဖၣ် ဘၣ်ဃးလၢကျိၣ်စ့တၢ်ဂ့ၢ်တၢ်ကျိၤန့ၣ်လီၤ. 

မုၢ်မဆါတနံၤအံၤ, ကီၢ်စဲၣ်အိၣ်ဒီးတၢ်သဘျ့ဖးဒိၣ် လၢကရဲၣ်ကျဲၤပာ်လီၤအ၀ဲသ့ၣ်စ့ဘးကၠဲးလီၤ. ဘၣ်ဆၣ်လၢအပူၤကွံာ်ဃုလါ 
တီၢ်ပူၤအဂီၢ် ကညီကီၢ်စဲၣ်စ့ဟဲနုာ် အိၣ်တ့ၢ်လၢကီၢ်စဲၣ်အပူၤထဲ ဃုမျးကယၤလီၤ.  

မ့ၢ်လၢကညီကီၢ်စဲၣ် ကဲတၢ်ကူၣ်လဲၤမၤကၤအလီၢ် လၢမၠၣ်၀တံၣ်ကီၢ်ဆၢဒီးမဲၢ်ဆီးအဘၢၣ်စၢၤအဃိ, ဒီးမ့ၢ်တမံှၤကီၢ်ချၢတၢ်လဲၤဟး 
အလီၢ်အဃိဒီး, ပှၤအါဂၤနာ်၀ဲလၢ ကီၢ်စၢဖိှၣ်ပဒိၣ် ြကၢးပာ်လီၤန့ၢ်စ့အါထီၣ်လၢ ကညီကီၢ်စဲၣ်အဂီၢ်လီၤ.  

လၢတၢ်ဖံးတၢ်မၤခဲလၢာ်အကျါ, တၢ်သူၣ်ထီၣ်ဘှီထီၣ်တၢ်မၤ ကဒိးန့ၢ်ပဒိၣ်စ့တၢ်ဆီၣ်ထွဲအါကတၢၢ်, တကပၤမ့ၢ်လၢကညီဖိအါဒ် 
အါဂၤ တူၢ်ဘၣ်တၢ်ကွၢ်ကပာ်ကွံာ် မ့ၢ်လၢအ၀ဲသ့ၣ်အိၣ်တၢ်လီၢ်ယံၤအဃိ, ဒီးကျဲမုၢ်တၢ်ဆဲးကျိတဂ့ၤအဃိလီၤ. မ့ၢ်လၢတၢ်ဒုးတၢ် 
ယၤအါနံၣ်အါလါ, ထံဒိၣ်ခိၣ်ယွၤ ဒီးစ့တအိၣ်ခဲလၢာ်ခဲဆ့အဃိဒီး ကီၢ်စဲၣ်တလဲၤထီၣ်လဲၤထီ၀ဲဒၣ်ဘၣ်လီၤ.  

တၢ်သူၣ်ထီၣ်ဘှီထီၣ်သနၢၣ် မ့ၢ်တၢ်လၢအရ့ဒိၣ်အဃိဒီး ပဒိၣ်အသးဆူၣ်၀ဲလၢကကွဲမုာ် တၢ်သူၣ်ထီၣ်ဘှီထီၣ်ခီပနံၣ်တဖၣ် ဒ်သိး 
ကဟဲထီၣ်ဒိကနၣ် တၢ်ထံၣ်လိာ်တၢၣ်ပီၣ်သကိးလၢခါဆူညါ ဒ်သိးကမၤသကိးတၢ်ဒီး မၠူနံးစပၢၢ်ကရၢသ့ၣ်တဖၣ်လီၤ.  

http://www.globalnewlightofmyanmar.com/gdjv-companies-group-introduces-project-in-dawei/

ခါဆူညါ, အ၀ဲသ့ၣ်မ့ၢ်ဒိးန့ၢ်ကျိၣ်စ့တၢ်ဆီၣ်ထွဲ လၢအလၢအလီၢ်ဒီး, ပှၤအါဂၤအဲၣ်ဒိးထံၣ် တၢ်ကသူစ့လၢတမံှၤတၢ်ဟဲဟးတၢ်မၤ ဒ် 
သိးကထုးန့ၢ် ထံလီၢ်ကီၢ်ပူၤဒီး ထံဂုၤကီၢ်ဂၤတမံှၤအဂီၢ်န့ၣ်လီၤ. ဘၣ်ဆၣ်အခဲအံၤ, ကီၢ်စဲၣ်ဘၣ်တၢ်ပာ်တ့ၢ် ဒ်သိးကသူၣ်ထီၣ် တၢ် 
လိၣ်တၢ်လဲၤတၢ်ဆီလီၤပာ်လီၤလၢတၢ်လိၣ်ဘၣ်၀ဲဒိၣ်ကတၢၢ် လၢအကစၢ်ဒၣ်၀ဲလီၤ.  

လၢကညီကီၢ်စဲၣ် ခိခိၣ်ဒူသ၀ီအလီၢ်, မုၢ်ဆ့ၣ်မုၢ်ဂီၤထံဖိကီၢ်ဖိတဂၤ ဘၣ်တၢ်ထၢအီၤခိသွဲ ခံဘျီသၢဘျီ လၢတၢ်ဒ့ၣ်စၢၤခံမံးလးအ 
ပူၤ ခီဖျိတၢ်ကရၢကရိအဖုဖုတဖၣ်လီၤ.  

လၢတၢ်၀ဲအံၤအမဲာ်ညါ, တၢ်ခိတၢ်သွဲဒီးတၢ်အလဲ ဘၣ်တၢ်ထၢအီၤစ့ၢ်ကီးလၢကညီဒီကလုာ်စၢဖိှၣ်ကရၢ လၢအပာ်သးဒ်အမ့ၢ်ပဒိၣ် 
တဖု, အိၣ်ဒီးအကစၢ်ဒၣ်၀ဲဟီၣ်က၀ီၤ, တၢ်ကူၣ်ဘၣ်ကူၣ်သ့ ဒီးခိသွဲဖီလ်စံၣ်တဖၣ် ဖဲကီၢ်ဆၢတၢ်လီၢ်ဘူးဒီးကီၢ်ကၠီၣ်တဲၣ်တဖၣ်လီၤ.  

လၢထံကီၢ်ဒီဘ့ၣ်အပတီၢ်, တၢ်ပာ်လီၤဘးကၠဲးဒီး တၢ်သမံသမိးထ့စ့စရီ ဘၣ်တၢ်မၤအီၤလၢပဒိၣ်တၢ်မၤကျဲလၢအပတီၢ် လၢသ 
ဘံၣ်ဘုၣ်န့ၣ်လီၤ.  

"တၢ်ကွၢ်စူၢ်ကယာ်တၢ်သူစ့ဘးကၠဲး ဒီးတၢ်ကွၢ်ထွဲအကျိၤအကွာ်လၢကီၢ်ပယီၤ" “Budget monitoring and oversight system 

in Myanmar” တၢ်ပာ်ဖျါလၢတၢ်ကတဲာ်ကတီၤအီၤခီဖျိ Renu Deshpande of TAF စံး၀ဲလၢလီၢ်ခၢၣ်သးပဒိၣ် အိၣ်ဒီးတၢ်ဂ့ၢ်ကီ 
လၢတၢ်ရဲၣ်လီၤကျဲၤလီၤတၢ်တိာ်ကျဲၤ ဖဲဟီၣ်က၀ီၤပတီၢ်, နးတုၤဒၣ်လဲာ် စ့ဘးကၠဲးသ့ၣ်တဖၣ် တဘျီတခီၣ်တၢ်မၤအါထီၣ်အီၤခီ 
ဖျိ "ပှၤတ၀ၢတၢ်မၤဘူၣ်လီၤ" ဒီး "ခိသွဲလၢအမံၤတအိၣ်" တဖၣ်လီၤ.  

The Asia Foundation ကရဲၣ်ကျဲၤ တၢ်ထံၣ်လိာ်တၢၣ်ပီၣ်သကိးတခါကဒီး တနွံအံၤဖဲတနီသရံၣ်ကီၢ်ဒိၣ်လီၤ.  

Link: https://www.mmtimes.com/news/kayin-reaches-out-citizens-new-budget.html 

 

တၢ်ဃုသ့ၣ်ညါ ပီၣ်လဲၣ်နံၤအသီလၢအ့ယၣ်၀တံၣ်ကီၢ်ဒိၣ် 

Eleven Myanmar, 10 October 2018 

ဟ့သဒၣ် - အခဲအံၤပဒိၣ်ဃုသ့ၣ်ညါအါထီၣ် ပီၣ်လဲၣ်နံၤအသီလၢတၢ်တလဲၤဟးဘၣ်ဒံးဘၣ် လၢအ့ယၣ်၀တံၣ်ကီၢ်ဒိၣ် အိၣ်ဒီးတၢ် 
တိာ်ပာ်လၢ ကမၤဆူၣ်ထီၣ်တမံှၤတၢ်ဟဲဟးတၢ်မၤန့ၣ်လီၤ. 

အခဲအံၤ တၢ်မၤလဲၤထီၣ်လဲၤထီတမံှၤတၢ်ဟဲဟးတၢ်မၤ ဘၣ်တၢ်မၤ 
ဆိအီၤလၢ ကီၤယၤကၠံကီး ဒီးစွ့ၤတီယဲပီၣ်လဲၣ်နံၤလီၤ. 

"လၢအပူၤကွံာ်, တမံှၤဟဲဟးလဲၤအိၣ်သကိး စွ့ၤတီယဲကီၢ်ဆၣ် လၢ 
ချလံီၤ. ဖဲန့ၣ်အဆၢကတီၢ်, ပှၤမၤပနံာ်တၢ်မၤတဂၤ သူၣ်ထီၣ်၀ဲဟိၣ် 
ထဲလ်တဖျၢၣ် လၢစွ့ၣ်တီယဲ ဒီးကိးန့ၢ်၀ဲဟိၣ်ထဲလ်အမံၤဒ်ကီးအမံၤ 
အသိးလီၤ. အခဲအံၤတၢ်တ့ထီၣ်တိာ်၀ံၤဂ့ၤဂ့ၤဘၣ်ဘၣ်လံ. ဖဲအပူၤ 
ကွံာ်စှၤသီ ကီၢ်ဒိၣ်ကိတိာ်ခိၣ် ဟဲတုၤဖဲတိာ်န့ၣ်ဒီးသမံသမိးကွၢ်တၢ် 
မၤလၢအ၀ံၤ ဒ်သိးကမၤဟူးထီၣ်ဂဲၤထီၣ်ခိၣ်ဃၢၤတၢ်အိၣ်သးဖပီဲၣ် 

လဲၣ်နံၤန့ၣ်လီၤ. လၢတိာ်ဘံၣ်လၣ်မၠ့ၤဖီခိၣ် တၢ်တ့ထီၣ်ကျဲမုၢ်လၢတၢ်ဒါအီၤလၢကျဲတ့ၤလီၤ. ဖဲတၢ်တ့ထီၣ်တိာ်၀ံၤအလီၢ်ခံ တမံှၤ 
လၢခၠီသၤပီၣ်လဲၣ်နံၤတဖၣ် လဲၤဆူစွ့ၤတီယဲကညီ မ့ၢ်လၢတၢ်လဲၤတၢ်က့ၤလဲၤသ့လံအဃိလီၤ. ပနံာ်တၢ် မၤတဖၣ်ဘျၢလီၤအစ့ 
လၢတၢ်သူၣ်ထီၣ်ဘှီထီၣ်ဖဲန့ၣ်စ့ၢ်ကီးလီၤ. တယံာ်ဘၣ်စွ့ၤတီယဲပီၣ်လဲၣ်နံၤ ပှၤလဲကအါန့ၢ်ဒံးခၠီသၤပီၣ် လဲၣ်နံၤလီၤ." စီၤလ့ထိ, 
လၢအမ့ၢ်ပှၤနဲၣ်တၢ်ခံဂၤတဂၤ လၢဟိၣ်ထဲလ်ဒီးတမံှၤတၢ်ဟဲဟးတၢ်မၤ၀ဲၤကျိၤ လၢတနီသရံၣ်ကီၢ်ဒိၣ်, စံး၀ဲလီၤ.  

"ပတၢ်လိၣ်ခိၣ်သ့ၣ်မ့ၢ် လီမ့ၣ်အူလီၤ. အခဲအံၤ, ခၠီသၤဒီးငွ့ၤစီၤပီၣ်လဲၣ်နံၤတဖၣ် တဒိးန့ၢ်လီမ့ၣ်အူအလၢအပဲှၤဘၣ်. သနာ်က့, 
တၢ်မၤတၢ်ရဲၣ်တၢ်ကျဲၤဘၣ်ဖၢလၢ တၢ်ကဟ့ၣ်လီမ့ၣ်အူဆူငွ့ၤစီၤပီၣ်လဲၣ်နံၤလီၤ. မ့ၢ်လၢတၢ်၀ဲအံၤအဃိ, ခၠီသၤဒီးငွ့ၤစီၤကဒိးန့ၢ် 

https://www.mmtimes.com/news/kayin-reaches-out-citizens-new-budget.html

လီမ့ၣ်အူအလၢအပဲှၤ မ့ၢ်လၢပီၣ်လဲၣ်နံၤခံခါလၢာ် အိၣ်စဲဘူးလိာ်အသးအသးအဃိလီၤ. လၢငယိၣ်ကီကီၢ်ဆၣ် လီမ့ၣ်အူတအိၣ် 
ဘၣ်, မ့ၢ်လၢထံကီၢ်လီမ့ၣ်အူပျံၤလဲၤတတုၤအဃိလီၤ. အခဲအံၤကီၢ်ဒိၣ်ပဒိၣ်ရဲၣ်ကျဲၤ၀ဲလၢ ကဟ့ၣ်ထီၣ်တၢ်လဲၤတၢ်က့ၤကျဲလၢအ  
ညီစ့ၢ်ကီးလီၤ. ကျဲတ့ၤကျဲမုၢ်တၢ်တ့အီၤမ့ၢ်၀ံၤဒီး ကဟဲဃုာ်၀ဲစ့ၢ်ကီးဒီးလီမ့ၣ်အူလီၤ. တမ့ၢ်တၢ်ညီလၢတၢ်ကမၤတၢ်လဲၤထီၣ်လဲၤ 
ထီ လၢတၢ်ကိးကပၤဒဲးဘၣ်." စီၤလ့ထိစံး၀ဲလီၤ.  

မ့ၢ်လၢတၢ်တိာ်ပာ်အိၣ်လၢ တၢ်ကမၤလၢပဲှၤတမံှၤတၢ်ဟဲဟးတၢ်မၤတၢ်လိၣ် ဖဲအ့ယၣ်၀တံၣ်ကီၢ်ဒိၣ်ပီၣ်လဲၣ်နံၤအဃိဒီး, ကိတိာ် 
ခိၣ်လၢဘၣ်ထွဲ ဃုာ်ဒီး၀ဲၤကျိၤခိၣ်ဒီး ဘျီၣ်ဒိၣ်ခၢၣ်စးတဖၣ် ပာ်လီၤတၢ်ရဲၣ်တၢ်ကျဲၤလၢ ကမၤထွဲထီၣ်တမံှၤတၢ်ဟဲဟးတၢ်မၤ 
တၢ်လဲၤထီၣ်လဲၤထီတၢ်တိာ်ကျဲၤတဖၣ်လီၤ.  

Link: http://www.elevenmyanmar.com/tourism/15414 

 

မိၣ်ကီၢ်စဲၣ် ကထုးထီၣ်ဟ့ၣ်လီၤလံာ်တၢ်ပျဲ လၢတၢ်ကထုးထီၣ်အံသၣ် 

Myanmar Times, 5 October 2016 

မိၣ်ကီၢ်စဲၣ်ပဒိၣ် ကထုးထီၣ်ဟ့ၣ်လီၤလံာ်တၢ်ပျဲ လၢတၢ်ကမၤအံသၣ် ခီဖျိတၢ်မၤအံသၣ်၀ဲၤကျိၤ, အဂ့ၢ် ပဒိၣ်ပှၤဘၣ်မူဘၣ်ဒါတဂၤ 
စံး၀ဲလီၤ. 

အူခ့ၣ်စိလၢ တၢ်မၤအံသၣ်၀ဲၤကျိၤ စံး၀ဲလၢဘၣ်ဃးမုၢ်နံၤမုၢ်သီလၢ တၢ်ကထုးထီၣ်ဟ့ၣ်လီၤလံာ်တၢ်ပျဲ တၢ်ကဆၢတဲာ်၀ဲဖဲတနံၤ 
အံၤ၀ဲၤကျိၤတၢ်အိၣ်ဖိှၣ်န့ၣ်လီၤ.  

"ပှၤပတံထီၣ်တၢ်ဖိ ကဘၣ်ဟဲစိာ်အ၀ဲသ့ၣ်လံာ်တၢ်ပၢဘၣ်ဟီၣ်ခိၣ် နီၣ်ဂံၢ် ၇ ဒီးဟီၣ်ခိၣ်တၢ်မၤနီၣ်မၤဃါ ၁၀၅ ဒ်သိးကပတံထီၣ် 
လံာ်တၢ်ပျဲအဂီၢ်လီၤ. အ၀ဲသ့ၣ်ကလိၣ်စ့ၢ်ကီး လံာ်အုၣ်သးလၢကရူၢ်ကွၢ်ထွဲဒီးသမံသမိးအံသၣ် ဒီးသ၀ီက၀ီၤဒ့ခိၣ်နၢ်အိၣ်လီၤ." 
အ၀ဲဒၣ်စံး. 

ဖဲလါအီးထိဘၢၣ် ၁ သီ အကတီၢ်, တၢ်ဒိးန့ၢ်ဘၣ်လံာ်ပတံထီၣ် ၈၇ ဘ့ၣ်လီၤ. တၢ်ပတံထီၣ်မုၢ်နံၤစးထီၣ် လါယူၤလံ ၁၅ တုၤလါ 
စဲးပထ့ဘၢၣ် ၁၅, ဒီးပှၤပတံထီၣ်တၢ်ဖိလၢအပတံထီၣ်စဲးခံတဖၣ် တၢ်ကအီၣ်လိးအီၣ်အီၤ တနံၤ ၃၀၀ ကၠး (US 20 cent) လီၤ. 

ဘၣ်ဆၣ်အ၀ဲဒၣ်စံး၀ဲ, အံသၣ်အပှ့ၤလီၤ ဒီးတၢ်ြပၢတၢ်မၤအံသၣ်ဒိၣ်ထီၣ်လၢကီၢ်ကၠီၣ်တဲၣ် ဒီးတရူးကီၢ်တဖၣ် မ့ၢ်တၢ်ကီဖးဒိၣ်လၢ 
အဘၣ်သဂၢၢ်ပှၤမၤအံသၣ်ဖိလီၤ. ဒ်တၢ်မၤအံသၣ်၀ဲၤကျိၤစံး၀ဲအသိး, လၢကီၢ်စဲၣ်အပူၤတၢ်မၤအံသၣ်အလီၢ်အိၣ်၀ဲ ၇၆ ခါ, ဒီးတၢ် 
လီၢ်အလဲၢ်အိၣ်၀ဲ ၃,၀၀၀ အ့ခၢၣ်လီၤ. အပူၤကွံာ်မဟိတနံၣ် တၢ်ထုးထီၣ်အံသၣ်လၢမိၣ်ကီၢ်စဲၣ်အပူၤ န့ၢ်၀ဲ ၂၃,၉၈၅ တၣ်, ဒီးအ 
ကျါတတ၀ာ် ဒိးန့ၢ်တၢ်အၢၣ်လီၤတူၢ်လိာ်လၢ၀ဲၤကျိၤ လၢကဆှၢဆါဆူကီၢ်ချၢအဂီၢ်လီၤ.  

Link: https://www.mmtimes.com/news/mon-state-set-issue-licences-salt-farming.html 

 

ပှၤသးပှၢ်လၢကီၠၣ်ကၠံကီၢ်ဆၣ် တၢ်ပျဲဆဲးလီၤအမံၤ ဒ်သိးတၢ်ကမၤညီထီၣ် တၢ်ဟ့ၣ်ပှၤဂ့ၢ်၀ီပ့စ့ၣ်တၢ်ဆီၣ်ထဲွအဂီၢ် 

Eleven Myanmar, 8 October 2016 

ဒ်သိးတၢ်ကမၤညီထီၣ် တၢ်ထုးထီၣ်ဟ့ၣ်လီၤပှၤဂ့ၢ်၀ီပ့ၣ်စ့ၣ်တၢ်ဆီၣ်ထွဲ လၢပှၤသးပှၢ်အိၣ်လၢမိၣ်ဟီၣ်က၀ီၤ လၢလၢၢ်ဒိၣ်ကီၢ်ဆၣ်, 
တီအူကီၢ်ရ့ၣ်တဖၣ်အဂီၢ်, ဘျီၣ်ဒိၣ်ခၢၣ်စးလၢလၢၢ်ဒိၣ်ကီၢ်ဆၣ် ဒီးပဒိၣ်ပှၤဘၣ်မူဘၣ်ဒါလၢ တၢ်နုာ်လီၤဟးထီၣ်ထံလီၢ်ကီၢ်ပူၤ၀ဲၤ 
ကျိၤ လဲၤကွၢ်ပျီပူၤတၢ်အိၣ်သးဖဲ လါအီးထိဘၢၣ် ၆ သီလီၤ. 

http://www.elevenmyanmar.com/tourism/15414
https://www.mmtimes.com/news/mon-state-set-issue-licences-salt-farming.html

"အပူၤကွံာ်ပဒိၣ်ဟ့ၣ်လီၤပှၤဂ့ၢ်၀ီပ့ၣ်စ့ၣ်တၢ်ဆီၣ်ထွဲ ဆူပှၤသးပှၢ်သးနံၣ် ၉၀ သ့ၣ်တဖၣ်လီၤ. ဘၣ်ဆၣ်အခဲအံၤ, တၢ်ဟ့ၣ်လီၤပှၤ 
သးပှၢ်သးနံၣ် ၈၅ နံၣ်သ့ၣ်တဖၣ်လီၤ. လၢန့ၣ်အမဲာ်ညါ, လၢနံၣ်သ့ၣ်တဖၣ်အတီၢ်ပူၤ ပှၤသးပှၢ်အထံဖိကီၢ်ဖိလံာ်အုၣ်သး အါဒၣ် 
တက့ၢ်ဟးဂီၤ မ့တမ့ၢ် ဖးတဘၣ်လၢၤဘၣ်လီၤ. အဃိသတးဒီး, ဒ်သိးတၢ်ကဘျ့ကဆှီဒီး တၢ်ကညီထီၣ်လၢတၢ်ထုးထီၣ်ဟ့ၣ်လီၤ 
ပှၤဂ့ၢ်၀ီပ့ၣ်စ့ၣ်တၢ်ဆီၣ်ထွဲ လၢပှၤသးပှၢ်အဂီၢ်, ပလဲၤအိၣ်သကိးပှၤသးပှၢ်အဟံၣ်ဃီ တဂၤ၀ံၤတဂၤ ဒီးဟ့ၣ်လီၤအ၀ဲသ့ၣ်ထံဖိကီၢ် 
ဖိလံာ်အုၣ်သးခးလၢအသီလီၤ. ဃုာ်ဒီးတၢ်တိာ်ပာ်လၢကဒိးန့ၢ်ပှၤဂ့ၢ်၀ီပ့ၣ်စ့ၣ်တၢ်ဆီၣ်ထွဲ လၢအမ့ၢ်အ၀ဲသ့ၣ်အခွဲးအယာ် ဖဲအအိၣ် 
မူဒံးအဆၢကတီၢ်, ပလဲၤအိၣ်သကိးဟံၣ် ဒ်သိးကထုးထီၣ်ဟ့ၣ်လီၤအ၀ဲသ့ၣ် ထံဖိကီၢ်ဖိလံာ်အုၣ်သးခးန့ၣ်လီၤ." ညံၤစီၤထဲၣ်, လၢ 
အမ့ၢ် ပဒိၣ်ပှၤဘၣ်မူဘၣ်ဒါလၢ လၢၢ်ဒိၣ်ကီၢ်ဆၣ် တၢ်နုာ်လီၤဟးထီၣ်ထံလီၢ်ကီၢ်ပူၤ၀ဲၤကိၤ, စံး၀ဲလီၤ. 

လၢန့ၣ်အမဲာ်ညါ, တၢ်ထုးထီၣ်ဟ့ၣ်လီၤ ထံဖိကီၢ်ဖိလံာ်အုၣ်သးခး လၢပှၤသးပှၢ်အဂီၢ်, လံာ်အုၣ်သးခးလၢ ကၠိဖိ ၁၇၆ ဂၤလၢမိၣ် 
ဂံၢ်ခီၣ်ထံးတီၤထီကၠိစ့ၢ်ကီးလီၤ. ကီၢ်ပဒိၣ်, ဃုာ်ဒီးတၢ်မၤသကိးတၢ်ဒီး ကမျၢၢ်တၢ်ကရၢကရိ ဒ်ထံကီၢ်လၢအလဲၤထီၣ်လဲၤထီသ့ၣ် 
တဖၣ်အသိး, ကွဲးပာ်လီၤတၢ်ရဲၣ်တၢ်ကျဲၤမိၢ်ပှၢ် လၢအတုၤထီၣ်ထီၣ်ဘး ဒ်သိးကဆီၣ်ထွဲဂ့ၤထီၣ်ပှၤသူၣ်ခ့သးပှၢ်အဂီၢ်လီၤ. 

ပှၤဂ့ၢ်၀ီပ့ၣ်စ့ၣ်တၢ်ဆီၣ်ထွဲ မ့ၢ်ပဒိၣ်ဆီၣ်ထွဲတၢ်ရဲၣ်တၢ်ကျဲၤအဆိကတၢၢ်တခါ လၢအဟ့ၣ်လီၤစ့လၢပှၤသးပှၢ်အဂီၢ် ဒီးမ့ၢ်၀ဲ ၂၀၁၄ 
ကီၢ်စဲၣ်ပတီၢ် တၢ်ဒီသဒၢပှၤသးပှၢ်တၢ်ရဲၣ်တၢ်ကျဲၤမိၢ်ပှၢ်တက့တခီလီၤ. ဒ် ၂၀၁၅-၂၀၁၆ တၢ်တယာ်ပှၤသးပှၢ်နီၣ်ဂံၢ်နီၣ်ဒွးလၢကီၢ် 
ပယီၤအစၢဟဲထီၣ်အသိး, လၢထံကီၢ်ပှၤနီၣ်ဂံၢ် ၅၁ ကကွဲၢ်အကျါ, ပှၤသးပှၢ်အိၣ်၀ဲ ၄.၇၅ ကကွဲၢ်ဂၤ မ့တမ့ၢ် ၉.၀၆ မျးကယၤ 
လီၤ.  

Link: http://www.elevenmyanmar.com/local/15396 

 

တၢ်ကတီၤန့ၢ်ကျဲလၢ ဆူညါတၢ်လဲၤထီၣ်လဲၤထီအဂီၢ် လၢကလံၤထံးယိၤဒိၣ်ကီၢ်စဲၣ် 

Myanmar Business Today, 10 October 2016  

ကၠၢမဲဘျီၣ်ဒိၣ်ခၢၣ်စးတဖၣ် လဲၤထီၣ်ဒိကနၣ်၀ဲ ဘီၤနံ-သယဲၣ်ပူၣ်ကျဲတၢ်အိးထီၣ်အမူး (KLW II) လၢခိခိၣ်ဒူသ၀ီတၢ်လဲၤထီၣ်လဲၤ 
ထီတၢ်ရဲၣ်တၢ်ကျဲၤ နီၣ်ဂံၢ် ၁ ဒီး ၂ ပတီၢ်တၢ်မၤအဖီလာ် ဖဲကလီကီၢ်ဆၣ်, ကလံၤထံးယိၤဒိၣ်ကီၢ်စဲၣ်န့ၣ်လီၤ.  

ကျဲမုၢ်ဘၣ်တၢ်တ့အီၤ ဒ်အမ့ၢ်ခိခိၣ်ဒူသ၀ီတၢ်လဲၤထီၣ်လဲၤထီ တၢ် 
ရဲၣ်တၢ်ကျဲၤတက့တခီအသိး, ဒီးဘၣ်တၢ်ဆီၣ်ထွဲမၤစၢၤစ့လၢ ကၠၢ 
မဲကျိၣ်စ့ဂ့ၢ်၀ီတၢ်မၤသကိး ခီဖျိ KfW န့ၣ်လီၤ. ကီၢ်ကၠၢမနံၣ်မံၢ် မ့ၢ် 
ကီၢ်ပယီၤအသကိးထံကီၢ်အဆိကတၢၢ်တဘ့ၣ် လၢအဆီၣ်ထွဲတၢ် 
ရဲၣ်တၢ်ကျဲၤဘၣ်ဃး တၢ်တ့ထီၣ်ကျဲမုၢ်ကျဲဘိလၢခိခိၣ်ဒူသ၀ီန့ၣ် 
လီၤ. တုၤလၢအခဲအံၤ, ကၠၢမဲပဒိၣ်ဟ့ၣ်လီၤ၀ဲစ့တၢ်မၤစၢၤ ၂၉ က 
ကွဲၢ်ယူၤရိၤ လၢတၢ်ရဲၣ်တၢ်ကျဲၤ၀ဲအံၤအဂီၢ် ဒီးဟ့ၣ်ကဒီး၀ဲဆူညါ 
၁၀ ကကွဲၢ်ယူၤရိၤဖဲ ၂၀၁၅ ထံလုၢ်ဘၢတၢ်၀ံၤအလီၢ်ခံ ဒ်သိးကမၤ 
လဲၤထီၣ်လဲၤထီခိခိၣ်ဒူသ၀ီလီၢ်ကျဲ ခီဖျိတၢ်မၤဂ့ၤထီၣ် ဒီးတ့ ထီၣ်ခိခိၣ်ဒူသ၀ီကျဲမုၢ်ကျဲဘိ ဒီးတိာ်တဖၣ်လီၤ. 

ဘျီၣ်ဒိၣ်ကရူၢ်ခၢၣ်စးအခိၣ်, Mr. Kekeritz, တဲလီၤကထၢ၀ဲလၢအတၢ်ကတိၤလီၤတၢ်အပူၤ တၢ်အလုၢ်ပှ့ၤဘၣ်ဃးကျဲမုၢ်ကျဲဘိဒီး 
စံး၀ဲ, "တၢ်ဖိတၢ်လံၤတၢ်ဆါတၢ်ကၤအီၤကညီထီၣ်, ဖိသၣ်ကလဲၤဘၣ်ကၠိ ဘၣ်ဆၢဘၣ်ကတီၢ်, ဒီးတၢ်မၤန့ၢ်ကသံၣ်တၢ်ကွၢ်ထွဲက 
ညီထီၣ်လီၤ. တၢ်လဲၤတၢ်က့ၤအပှ့ၤကလီၤစှၤ, ဒီးမူမ့ၢ်စူၤဒိၣ်ဘၣ်ဆၣ် ကျဲတၢ်သူအီၤကသ့ဒီတနံၣ်လီၤ. အခီပညီမ့ၢ်၀ဲ တၢ်ရဲၣ်တၢ် 
ကျဲၤလၢတၢ်မၤသကိးအီၤသဃဲၤအံၤ ကမၤဂ့ၤထီၣ်တၢ်အိၣ်မူအပတီၢ် လၢပထံၣ်သ့ကွၢ်ဖျါ လၢယိၤဒိၣ်ကီၢ်စဲၣ်အပူၤ ဒီးတကတီၢ် 
ဃီ ဒီးအဘျုးကအိၣ်ဒိၣ်လၢ ထံကီၢ်မုၢ်ကျိၤ၀ဲၤကွာ်တၢ်လဲၤထီၣ်လဲၤထီအဂီၢ်န့ၣ်လီၤ.  

တၢ်ရဲၣ်တၢ်ကျဲၤဘၣ်တၢ်မၤအီၤလၢ ကၠၢမဲကျိၣ်စ့ဂ့ၢ်၀ီ တၢ်မၤသကိးတၢ် ခီဖျိ KfW ဒီးတၢ်လဲၤထီၣ်လဲၤထီစ့တၢး ခီဖျိခိခိၣ်ဒူသ၀ီ 
ကျဲမုၢ်တၢ်လဲၤထီၣ်လဲၤထီ၀ဲၤကျိၤ လၢတၢ်သူၣ်ထီၣ်ဘှီထီၣ်ကိတိာ် တၢ်မၤတကွီၢ်အပူၤလီၤ. တၢ်ရဲၣ်တၢ်ကျဲၤပၣ်ဃုာ်၀ဲ တၢ်တ့ထီၣ် 
ကျဲမုၢ်အထီ ၁၆၀ ကံလိမံထၢၣ် လၢကကဲဘျုးလၢပှၤ ၅၀,၀၀၀ ဂၤအဂီၢ် အိၣ်ဘူးဒီးကျဲမုၢ်န့ၣ်လီၤ.  

http://www.elevenmyanmar.com/local/15396

လၢန့ၣ်အမဲာ်ညါ ခိခိၣ်ဒူသ၀ီကျဲမုၢ်တၢ်လဲၤထီၣ်လဲၤထီ၀ဲၤကျိၤ ဘၣ်တၢ်သိၣ်လိအီၤလၢ တၢ်အံးထွဲကွၢ်ထွဲကျဲမုၢ်, တၢ်ရဲၣ်လီၤကျဲ 
လီၤ, တၢ်ပှ့ၤတၢ်ဖိတၢ်လံၤ ဒီးတၢ်ကွၢ်ထွဲတၢ်တၢ်မၤ ဒ်သိးကမၤဒိၣ်ထီၣ်ယိာ်ထီၣ် တၢ်သ့တၢ်ဘၣ်လၢအလိၣ် လၢတၢ်ကရဲၣ်ကျဲၤမၤ 
တၢ်တ့ထီၣ်ကျဲမုၢ်ကျဲဘိတၢ်တိာ်ကျဲၤအဂီၢ်န့ၣ်လီၤ.  

Link: https://www.mmbiztoday.com/articles/paving-way-further-development-southern-shan-state  

 

ယဲၢ်နံၣ်တီၢ်ပူၤတၢ်တိာ်ကျဲၤ ကမၤစၢၤပှၤလၢအမဲာ်တၢ်ထံၣ်တဂ့ၤတဖၣ် လၢကီၢ်ဒီတဘ့ၣ် 

The Global New Light of Myanmar, 14 October 2016  

၀့ၢ်တကူၣ်ကီၢ်ဒိၣ်ပဒိၣ် အခဲအံၤမၤထွဲထီၣ်ယဲၢ်နံၣ်တီၢ်ပူၤတၢ်တိာ်ကျဲၤတ ခါ စးထီၣ် ၂၀၁၇-၂၀၂၁ ဒ်သိးကမၤစၢၤပှၤလၢအမဲာ် 
တထံၣ်တၢ် ဒီးမဲာ်ချံတၢ်ထံၣ်တဂ့ၤတဖၣ် လၢကီၢ်ဒီဘ့ၣ်အပတီၢ်, အဂ့ၢ်အူနဲၣ်ငဲၣ်လ့, လၢအမ့ၢ် ၀့ၢ်တကူၣ်ကီၢ်ဒိၣ် ပှၤဂ့ၢ်၀ီကိတိာ် 
ခိၣ်, ဖဲတၢ်မၤလၤကပီၤ ဟီၣ်ခိၣ်ဒီဘ့ၣ် တၢ်ထံၣ်တၢ်မုၢ်နံၤ World Sight Day လၢတၢ်မၤအီၤဖဲ လါအီးထိဘၢၣ် ၁၁ သီ, ၀့ၢ်တကူၣ် 
မဲာ်ချံတၢ်ဆါဟံၣ် ဒီကလုာ်မဲာ်ချံတၢး National Eye Bank of the Yangon Eye Hospital န့ၣ်လီၤ.  

"ဒီကလုာ်တၢ်တိာ်ကျဲၤအံၤ တိာ်ပာ်၀ဲလၢကဟ့ၣ်တၢ်ကွၢ်ထွဲလၢအ 
လိၣ် လၢပှၤလၢမဲာ်ချံတၢ်ထံၣ်တဂ့ၤဘၣ်သ့ၣ်တဖၣ်အဂီၢ် လၢကီၢ်ဒီတ 
ဘ့ၣ် စးထီၣ် ၂၀၁၇ တုၤ ၂၀၂၁, ဒီးကမၤစၢၤပှၤနီၣ်ဂံၢ်လၢ တၢ်တိာ် 
ပာ်၀ဲလၢအဂီၢ်တဖၣ်လီၤ." အူနဲၣ်ငဲၣ်လ့စံး၀ဲလီၤ. အ၀ဲဒၣ်စံးဘၣ်ပှၤ 
အိၣ်ဖိှၣ်တဖၣ်လၢ မဲာ်ချံတၢ်ဆါလၢတၢ်ထံၣ်ဘၣ်အါကတၢၢ် လၢကီၢ်ပ 
ယီၤပူၤမ့ၢ်, တၢ်မဲာ်ကဒု cataract, မဲာ်ချ့သရ့ၤတၢ်ဆါ glaucoma , 
မဲာ်ချံဂံၢ်စၢ်, မဲာ်ချံဘၣ်ဒိ, ဒီးမဲာ်ချံတၢ်ဆါလၢအိၣ်ထီၣ်ခီဖျိစံၣ်ဆၢ ဒီး 
သွံၣ်ဂံၢ်ဆူၣ်တၢ်ဆါတဖၣ် လီၤ. တၢ်မဲာ်ကဒုမ့ၢ် မဲာ်ချံတၢ်ဂ့ၢ်ကီခဲလၢာ် 
၆၀ မျးကယၤဃၣ်ဃၣ်လီၤ. အဃိသတးဒီး, တၢ်ဟ့ၣ်တၢ်ကွၢ်ထွဲလၢ 

အထီၣ်ဘး ဒီး တၢ်ကူစါတၢ်မဲာ်ချံကဒု ကဒီသဒၢပှၤအါဂၤလၢမဲာ်ချံတထံၣ်လၢၤတၢ်န့ၣ်လီၤ.  

အါန့ၢ်အန့ၣ်, လၢကီၢ်ပယီၤအပူၤ ကသံၣ်သရၣ်ကွၢ်လီၤဆီမဲာ်ချံအိၣ် ၃၅၀ ဂၤ, ဒီးကွၢ်ထွဲမဲာ်ချံပှၤဆါ ဒီးကသံၣ်သရၣ်အနီၣ်ဂံၢ်မ့ၢ် 
ကသံၣ်သရၣ်တဂၤ ဘၣ်ကွၢ်မဲာ်ချံပှၤဆါ ၁၅၀,၀၀၀ ဂၤလီၤ. ကိးနံၣ်ဒဲးပဒိၣ်ကျဲးစၢးဟ့ၣ် ဂံၢ်ခီၣ်ထံးတၢ်ကွၢ်ထွဲလၢပှၤကိးဂၤဒဲးအ 
ဂီၢ်, လၢအပၣ်ဃုာ်တၢ်ကွၢ်ထွဲမဲာ်ချံလၢကၠိ, တၢ်လဲၤလီၤဆူပျီပူၤ ဒ်သိးကကူစါမၤဘျါ ဒူသ၀ီကမျၢၢ်လၢအိၣ်ဒီးမဲာ်ချံတၢ်ဆါ, ဒီးတၢ် 
ဟ့ၣ်တၢ်သိၣ်လိဘၣ်ဃး ဂံၢ်ခီၣ်ထံးမဲာ်ချံတၢ်ကွၢ်ထွဲတဖၣ်အဂ့ၢ်, အ၀ဲစံး၀ဲလီၤ.  

ဃုာ်ဒီးတၢ်ဟ့ၣ်တၢ်ပျဲလၢ တၢ်အိၣ်ဆူၣ်အိၣ်ချ့ကိတိာ်, ၀့ၢ်တကူၣ်မဲာ်ချံတၢ်ဆါဟံၣ် ဆဲးလဲၤလီၤဆူပျီပူၤ ဒ်သိးကဟ့ၣ်ပှၤကညီလၢ 
အလိၣ်ဘၣ်မဲာ်ချံတၢ်ကွၢ်ထွဲ, အိၣ်ဒီးတၢ်မၤသကိးတၢ်လၢကိတိာ်ဘၣ်ထွဲတဖၣ် ဒီးပှၤလၢအဆၢဂ့ၤဆၢ၀ါတၢ်တဖၣ်အအိၣ်လီၤ. 
လၢအ၀ဲသ့ၣ်တၢ်လဲၤလီၤဆူပျီပူၤမဟိတနံၣ်, ကသံၣ်သရၣ်ကွၢ်လီၤဆီမဲာ်ချံ ဖဲှးကလီန့ၢ်, ဒီးကူစါကလီန့ၢ် ကမျၢၢ်အိၣ်လၢဒနူၣ် 
ဖၠူၤ, လပူၣ်တၤ, ကၠိၣ်ပ့ၤကီၣ်, မိညိၤ ဒီးစံၣ်တွ့ၣ်ကီၢ်ဆၣ်တဖၣ်လီၤ. ဒ်သိးကဟ့ၣ်မဲာ်ချံတၢ်ကွၢ်ထွဲ လၢဟီၣ်က၀ီၤကမျၢၢ် လၢအ 
ဂ့ၤထီၣ်အဂီၢ်, တၢ်ဆါဟံၣ်မၤသကိးတၢ်ဒီး ထံဂုၤကီၢ်ဂၤတၢ်ကရၢကရိ လၢကီၢ်ယပၣ်, ကီၢ်စံၣ်ကဖိ, အီစြတ့လယၣ်, အမဲရကၤ 
ဒီးကီၢ်နဲသ လဲၣ်တဖၣ်လီၤ.   

Link: http://www.globalnewlightofmyanmar.com/five-year-project-targets-persons-with-vision-impairment-
nationwide/ 

 

မိၣ်ကီၢ်စဲၣ်ကမၤထွဲထီၣ် တၢ်ဟူးဂဲၤတၢ်ရဲၣ်တၢ်ကျဲၤဘၣ်ဃး ပိာ်မုၣ်တၢ်ခဲွးတၢ်ယာ်ဒီးတၢ်လိၣ် 

The Irrawaddy, 15 October 2016 

https://www.mmbiztoday.com/articles/paving-way-further-development-southern-shan-state
http://www.globalnewlightofmyanmar.com/five-year-project-targets-persons-with-vision-impairment-nationwide/
http://www.globalnewlightofmyanmar.com/five-year-project-targets-persons-with-vision-impairment-nationwide/

မီၣ်လ်မဲၠၣ်, မိၣ်ကီၢ်စဲၣ် - ပိာ်မုၣ်လၢမိၣ်ကီၢ်စဲၣ် လၢအဃ့ထီၣ်အ၀ဲသ့ၣ်ခွဲးယာ်ဒီးတၢ်လိၣ် လၢတၢ်မုာ်တၢ်ခုၣ်ဒီးတၢ်လဲၤထီၣ်လဲၤထီ 
အပူၤတဖၣ်, တယံာ်ဘၣ်ကထံၣ်အ၀ဲသ့ၣ်တၢ်ဘၣ်ယိၣ် တၢ်ဒုးကဲထီၣ်ဆူတၢ်ရဲၣ်တၢ် ကျဲၤလၢတၢ်ကမၤထွဲအီၤ, အဂ့ၢ် ကီၢ်ပယီၤ 
ပအိၣ်ကလုာ်ဂ့ၢ်၀ီကိတိာ် ခိၣ် ဒီၢ်စ၀့ဲၣ်ခဲၣ်, စံး၀ဲလီၤ.   

လၢမိၣ်ကီၢ်စဲၣ်အပူၤ ဖိသၣ်လၢသးနံၣ် ၁၆ နံၣ်ဖီလာ် ဘၣ်တၢ်မၤတရီ 
တပါအီၤ အနီၣ်ဂံၢ်အါထီၣ်, အဂ့ၢ် ဟီၣ်က၀ီၤပိာ်မုၣ်ခွဲးယာ်ကရူၢ် စံး၀ဲ 
လီၤ. သနာ်က့, ပှၤဟူးဂဲၤလၢခွဲးယာ်အဂီၢ်တဖၣ်စံးလီၤကထၢ၀ဲ, လၢ 
တၢ်မၤသးအါခါအပူၤ, ပှၤလၢအမၤတရီတပါတၢ်တဖၣ် တၢ်တစၣ်ံ 
ညီၣ်အ၀ဲသ့ၣ်ဘၣ်, မ့ၢ်လၢတၢ်ဂ့ၢ်တၢ်တစိာ်ဆူကွီၢ်ဘျီၣ်ပူၤဘၣ်အဃိ, မ့ၢ် 
လၢအလီၢ် တၢ်ရဲၣ်ကျဲမၤၡဲတၢ်ဂ့ၢ် ခီဖျိတၢ်တဲသကိး လၢညီနုၢ်ပၣ်ဃုာ် 
တၢ်ဟ့ၣ်ကၣ်လၢစ့အဃိလီၤ.  

ဖဲတၢ်တဲသကိးမဟိတနံၣ်အဆၢကတီၢ်, ပိာ်မုၣ်တဖၣ်ဃ့ထီၣ် တၢ်ဟ့ၣ် 
တၢ်သ့ၣ်ညါနၢ်ပၢၢ်တၢ်ရဲၣ်တၢ်ကျဲၤ ဒီးတၢ်သိၣ်လိဘၣ်ဃး တၢ်မံဃုာ်အီၣ်ဃုာ် ဒီးတၢ်ထီၣ်ဖိန့ၢ်လံၤတၢ်အိၣ်ဆူအိၣ်ချ့အဂ့ၢ် လၢပှၤ 
တ၀ၢပတီၢ်, အဂ့ၢ် ကိတိာ်ခိၣ် ဒီၢ်စါ၀့ၣ်ခဲၣ် စံး၀ဲလီၤ.  

ဘၣ်ဃးတၢ်တဲသကိးလၢမုၢ်ကျိၤ၀ဲၤကွာ်တၢ်ဂ့ၢ်ကီတကပၤ, ပိာ်မုၣ်တဖၣ်ဃ့ထီၣ်တၢ်အုၣ်ကီၤလၢ တၢ်ဟ့ၣ်တၢ်မၤအဘူးအလဲထဲ 
သိးတုၤသိး လၢပိာ်ခွါဒီးပိာ်မုၣ်အဘၢၣ်စၢၤ, ဃုာ်ဒီးတၢ်မၤထွဲတၢ်သိၣ်တၢ်သီ လၢအဟ့ၣ်တၢ်အုၣ်ကီၤ ပိာ်မုၣ်တၢ်ပူၤဖျဲးလၢတၢ် 
မၤလီၢ်ပူၤန့ၣ်လီၤ.  

လၢတၢ်ကူၣ်ဘၣ်ကူၣ်သ့သနၢၣ်တပၤ, ပိာ်မုၣ်တဖၣ်ဃ့ထီၣ်၀ဲ လၢတၢ်တူၢ်လိာ်ပှၤကၠိဖိလၢဖၠၣ်စိအဂီၢ် တၢ်တဘၣ်ဟ့ၣ်လီၤဆီတၢ် 
နုာ်လီၤကၠိတၢ်ဒိးစဲး လၢပိာ်ခွါ ဒီးပိာ်မုၣ်ကၠိဖိအဂီၢ်ဘၣ်. တၢ်ကဘၣ်မၤကတၢၢ်ကွံာ် တၢ်မၤလုၢ်လၢ်အ၀ဲအံၤလီၤ. ဒီးလၢတၢ်ကအိး 
ထီၣ်န့ၢ်တၢ်သိၣ်လိ၀ဲၤလီၢ် လၢဖိၣ်ဃဲ, ပှၤဟံၣ်ဃီတအိၣ်, ဒီးပှၤသးစၢ်လၢအိၣ်ဒီးတၢ်ဘၣ်ယိၣ်တဖၣ်အဂီၢ်လီၤ.  

လၢဒူသ၀ီတၢ်ပၢတၢ်ြပးအပူၤ တၢ်ကဘၣ်ဟ့ၣ်လီၤ ပိာ်မုၣ်တၢ်တီခိၣ်ရိၣ်မဲအလီၢ် ၃၀ မျးကယၤလီၤ.  

ဘၣ်ဃးတၢ်မုာ်တၢ်ခုၣ် ဒီးတၢ်လဲၤထီၣ်လဲၤထီလၢကီၢ်ဆၣ်ပူၤအဂီၢ် တၢ်လိၣ်ဒီးတၢ်မၤလၢတၢ်ကဘၣ်မၤဆိ လၢပိာ်မုၣ်ပာ်ဖျါ၀ဲတ 
ဖၣ် ဘၣ်တၢ်ဆှၢထီၣ်ဆူကီၢ်စၢဖိှၣ်ပဒိၣ်တနံၣ်အံၤ ဒီးအ၀ဲသ့ၣ်ခိးကွၢ်လၢ်တၢ်အၢၣ်လီၤတူၢ်လိာ်ဘၣ်ဖၢ လၢတၢ်ကဒုးအိၣ်ထီၣ်တၢ်ရဲၣ် 
တၢ်ကျဲၤလၢတၢ်ကမၤထွဲထီၣ်အဂီၢ်, အ၀ဲဒၣ်စံး၀ဲလီၤ. ပိာ်မုၣ်သးစၢ်အါဒ်အါဂၤ ဘၣ်ဟးထီၣ်လၢကၠိ ဒီးလဲၤမၤတၢ်ဆူထံကီၢ်လၢ 
အဘူး ဒ်သိးကဆီၣ်ထွဲအ၀ဲသ့ၣ်ဟံၣ်ဖိဃီဖိအဂီၢ်လီၤ., အ၀ဲဒၣ်စံး, စံးဒံး၀ဲလၢ တၢ်အံၤကလဲၤဘၣ်ဘျးဒီးတၢ်ကူၣ်လဲၤမၤကၤပှၤ 
ကညီ, တၢ်မၤဆူၣ်လၢတၢ်ကဆီဟံၣ်ဆီဃီ ဒီးပှၤဒိၣ်ထီၣ်သီတၢ်ဒၢထီၣ် တၢ်ဂ့ၢ်ကီတဖၣ်လီၤ.  

မၣ်ခၠဲၣ်ရံၣ်စိ လၢမိၣ်ပိာ်မုၣ်ပှာ်ဘျးစဲ, စံး၀ဲလၢ တုၤမ့ၢ်တၢ်ကွဲးပာ်လီၤတၢ်ရဲၣ်တၢ်ကျဲၤလၢတၢ်ကမၤထွဲအဂီၢ်၀ံၤဒီး အ၀ဲဒၣ်မုၢ်လၢ်၀ဲ 
လၢ တၢ်ကကွၢ်ၡဲ တၢ်ကွၢ်တလီၤဒီးတၢ်စုဆူၣ်ခီၣ်တကးလၢတၢ်မ့ၢ်မုၢ်မ့ၢ်ခွါအဖီခိၣ် လၢကီၢ်စဲၣ်အပူၤ လၢပိာ်မုၣ်တဖၣ်ဘၣ်ကွၢ်ဆၢၣ် 
မဲာ်၀ဲ လၢအ၀ဲသ့ၣ်တၢ်အိၣ်မူတနံၤဒီးတနံၤအပူၤန့ၣ်လီၤ.  

Link: https://www.irrawaddy.com/news/burma/action-plan-womens-rights-needs-implemented-mon-
state.html 

 

ကီၢ်ဆၣ်အါထီၣ် ၁၃ ဘ့ၣ် ကဘၣ်ဘျုးလၢတၢ်လဲၤထီၣ်လဲၤထီတၢ်ရဲၣ်တၢ်ကျဲၤ 

Myanmar Times, 16 October 2016 

တၢ်လဲၤထီၣ်လဲၤထီတၢ်တိာ်ကျဲၤ လၢကီၢ်ဆၣ်တဆံသၢဘ့ၣ်အဂီၢ် ကဘၣ်တၢ်ဆီၣ်ထွဲအီၤစ့လၢ စ့အပိၣ်လၢပှၤတ၀ၢဂံၢ်ဘါ တၢ် 
လဲၤထီၣ်လဲၤထီတၢ်တိာ်ကျဲၤ လၢကီၢ်ပယီၤပဒိၣ်ဒီး ဟီၣ်ခိၣ်ဒီဘ့ၣ်စ့တၢး ရဲၣ်ကျဲၤမၤ၀ဲန့ၣ်လီၤ, အဂ့ၢ် အူခဲၣ်စီၤ, လၢအမ့ၢ်ပှၤနဲၣ် 
တၢ်ခိၣ်ကျၢၢ် လၢခိခိၣ်ဒူသ၀ီတၢ်လဲၤထီၣ်လဲၤထီ၀ဲၤကျိၤ, စံး၀ဲလီၤ.  

https://www.irrawaddy.com/news/burma/action-plan-womens-rights-needs-implemented-mon-state.html
https://www.irrawaddy.com/news/burma/action-plan-womens-rights-needs-implemented-mon-state.html

"စ့အပိၣ်အိၣ်, အဃိဒီးပမၤလဲၢ်ထီၣ်တၢ်တိာ်ကျဲၤလၢကီၢ်ဆၣ် ၁၃ ဘ့ၣ်လီၤ." အ၀ဲဒၣ်စံး၀ဲဖဲ ပှၤတ၀ၢဂံၢ်ဘါ တၢ်လဲၤထီၣ်လဲၤထီ 
တၢ်တိာ်ကျၤ တၢ်တၢၣ်ပီၣ်သကိးအပူၤ လၢတၢ်မၤအီၤဖဲအပူၤကွံာ်န့ၣ်လီၤ. စးထီၣ်လၢ ၂၀၁၃, သ၀ီ ၁၂,၀၀၀ လၢကီၢ်ဆၣ် ၆၃ 
ဘ့ၣ်, ဘၣ်ဘျုးလၢ ပှၤတ၀ၢဂံၢ်ဘါတၢ်လဲၤထီၣ်လဲၤထီတၢ်တိာ်ကျဲၤန့ၣ်လီၤ.  

"မ့ၢ်လၢတၢ်န့ၣ်အဃိဒီး, ဟံၣ်ဒူၣ် ၇.၁ ကကွဲၢ် ကူးဘၣ်တၢ်အသူအသၣ် လၢတၢ်လဲၤထီၣ်လဲၤထီအံၤန့ၣ်လီၤ." အူမီၣ်သူၤ, လၢအ 
မ့ၢ်ကိတိာ်ခိၣ်ဘၣ်ဃး သူၣ်ဖျး, ဘုၣ်ဖီၣ် ဒီးတၢ်ဟ့ၣ်ထံကိတိာ်, စံး၀ဲလီၤ.  

ပှၤတ၀ၢဂံၢ်ဘါတၢ်လဲၤထီၣ်လဲၤထီတၢ်တိာ်ကျဲၤ သူၣ်ထီၣ် မ့တမ့ၢ် ဘှှီထီၣ် ဂံၢ်ခီၣ်ထံးတၢ်လိၣ်တၢ်ဆီလီၤပာ်လီၤလၢဒူသ၀ီအပူၤ 
လီၤ. ခီဖျိတၢ်တိာ်ကျဲၤသ့ၣ်တဖၣ်အံၤအဃိ, သ၀ီကျဲမုၢ်အထီၣ် ၈,၀၀၀ မံးလးဘျဲၣ်, ဒီး ကၠိအဖျၢၣ် ၃,၄၀၀ ဘၣ်တၢ်တ့ထီၣ်အီၤ, 
ဒီးတၢ်မၤန့ၢ်ထံအကျဲ ၃,၂၀၀ ခါဘၣ်တၢ်ဆီလီၤပာ်လီၤန့ၢ်, ဒီးသ၀ီ ၁,၄၀၀ ဒိးန့ၢ်လီမ့ၣ်အူလီၤ. ပှၤတ၀ၢဂံၢ်ဘါတၢ်လဲၤထီၣ်လဲၤ 
ထီတၢ်တိာ်ကျဲၤ တၢ်မၤအီၤအါလၢ ကလုာ်ဒူၣ်ပှၤနီၣ်ဂံၢ်စှၤအိၣ်အလီၢ်တဖၣ်လီၤ.  

ကီၢ်ဆၣ်အဘ့ၣ်ခံဆံ လၢဃုဆံသၢဘ့ၣ်အကျါ လၢတၢ်မၤတၢ်တိာ်ကျဲၤ ဘၣ်တၢ်မၤထွဲထီၣ်အီၤလၢ တၢ်ထီဒုၣ်ဒါအိၣ်အလီၢ်တဖၣ် 
လီၤ. 

တၢ်လီၤသံကွၢ်ကမျၢၢ်အတၢ်ထံၣ် ဒုးနဲၣ်၀ဲ သ၀ီဖိ ၉၅ မျးကယၤ သးခုဒီးတၢ်တိာ်ကျဲၤလၢတၢ်မၤအီၤန့ၣ်လီၤ. 

ပှၤတ၀ၢဂံၢ်ဘါ တၢ်လဲၤထီၣ်လဲၤထီတၢ်တိာ်ကျဲၤ အိၣ်ဒီးစ့တၢ်ဆီၣ်ထွဲ ၅၃၂ ကကွဲၢ်ဒီလၣ်, ပၣ်ဃုာ်၀ဲစ့ဒုးလိၢ်လၢ ဟီၣ်ခိၣ်ဒီဘ့ၣ်စ့ 
တၢး ၄၀၀ ကကွဲၢ်ဒီလၣ်, တၢ်မၤစၢၤလၢစ့တၢး ၈၀ ကကွဲၢ်ဒီလၣ်, စ့ဒုးလိၢ်လၢကီၢ်အံၣ်တလံၣ် ၂၂ ကကွဲၢ်ဒီလၣ်, ဒီးစ့လၢကီၢ်ပ 
ယီၤပဒိၣ်အိၣ် ၃၀ ကကွဲၢ်ဒီလၣ်လီၤ.  

Link: https://www.mmtimes.com/news/thirteen-more-townships-benefit-development-programme.html 

 

သဲစးဒီးတၢ်ပၢတၢ်ြပး 

 

ခီၠကီၢ်စဲၣ် တၢ်ဃုထၢဖိအဂီၢ် ပှၤဆွံတၢ်ဖးသ့အိၣ် ၃၀,၀၀၀ 

Khonumthung News, 9 October 2018 

မတူၤပံၤ ဒီးကဲၤပလဲၣ်ကီၢ်ဆၣ် ပှၤဆွံတၢ်ဖးသ့အိၣ် ၃၀,၀၅၅ ဂၤလၢတၢ်ဃုထၢဖိအဂီၢ်, လၢခၠီကီၢ်စဲၣ်, အဂ့ၢ် ခၠီကီၢ်စဲၣ်တၢ်ဃု 
ထၢခီမၡ့း စံး၀ဲလီၤ.  

ခၠီကီၢ်စဲၣ်တၢ်ဃုထၢဖိခီမၡ့ၣ် ပှၤပၢၤလီၢ်ဆ့ၣ်နီၤ အူလ့ကၠီၤ စံး 
၀ဲ တၢ်ကျးလီၤပှၤဆွံတၢ်ဖးအမံၤစရီ လၢကီၢ်ဆၣ်တဘ့ၣ်စုာ် 
စုာ် စးထီၣ်လၢလါအီၣ်ထိဘၢၣ် ၁ သီ, ဒီးပတူၤပ့ၤကီၢ်ဆၣ်အ 
ပူၤ ပှၤဆွံတၢ်ဖးသ့အနီၣ်ဂံၢ်အိၣ်၀ဲ ၁၇,၆၀၄ ဂၤ, ဒီးလၢကဲၤပ 
လဲၣ် ပှၤဆွံတၢ်ဖးသ့အနီၣ်ဂံၢ်အိၣ်၀ဲ ၁၂,၄၅၁ ဂၤလီၤ.  

"က၀ီၤဒ့ ဒီးသ၀ီတၢ်ဃုထၢခီမၡ့ၣ် ဒီးကရူၢ်မၤတၢ်လၢတၢ်ဆံွ 
တၢ်ဖးအလီၢ်တဖၣ် ကကွၢ်ထွဲဒီးမၤစၢၤပှၤဆွံတၢ်ဖး ဒ်သိးပှၤ 
ဆံွတၢ်ဖးန့ၢ်တဖၣ် ကဟ့ၣ်တၢ်ဖးလၢတၢ်ခူသူၣ် ဒီးလၢတၢ်သ 

ဘျ့ကန့ၢ်အဂီၢ် လၢတၡူအ၀ဲသ့ၣ်ခွဲးယာ် ဖဲတၢ်ဃုထၢမုၢ်နံၤအခါလီၤ." အူ လ့ကၠီၤစံး၀ဲလီၤ.  

တၢ်ဃုထၢခီမၡ့ၣ် စးထီၣ်ဟ့ၣ်တၢ်သိၣ်လိ က၀ီၤဒ့ဒီးသ၀ီတၢ်ဃုထၢခီမၡ့ၣ် လၢကဲၤပလဲၣ်ဒီးပတူၤပ့ၤကီၢ်ဆၣ်, စးထီၣ်လၢလါစဲးပ 
ထဲးဘၢၣ် ၂၇, ဒ်သိးအ၀ဲသ့ၣ်ကဒုးသ့ၣ်ညါ ကမျၢၢ်လၢအ၀ဲသ့ၣ်တၢ်ဖးဟီၣ်က၀ီၤအဂီၢ်န့ၣ်လီၤ.  

https://www.mmtimes.com/news/thirteen-more-townships-benefit-development-programme.html
https://www.bnionline.net/en/ethnic-media/khonumthung-news


                                                                                                                                           Media Monitoring Reports – UNHCR Thailand 
 

                           
17 

ခၠီဒီကလုာ်ဒံၣ်မိၣ်ကရဲးတံးပၣ်တံၣ်, ခၠီတၢ်လဲၤထီၣ်လဲၤထီပၣ်တံၣ်, ဒီကလုာ်ဒံၣ်မိၣ်ကရ့ၣ်စံၣ်ကရၢစိ, ဒီးကီၢ်စၢဖိှၣ်တၢ်ဃူဖိးဒီးတၢ် 
လဲၤထီၣ်လဲၤထီပၣ်တံၣ်တဖၣ် ကနုာ်လီၤြပၢတၢ်ဃုထၢလၢ ကဲၤပလဲၣ်, အခါဖဲခၠီဒံၣ်မိၣ်ကရ့ၣ်စံၣ်ကရၢစိ ဒီးဒီကလုာ်ဒံၣ်မိၣ်ကရ့ၣ် 
စံၣ်ကရၢစိ ကနုာ်လီၤြပၢတၢ်ဃုထၢဖိ လၢပတူၤပ့ၤန့ၣ်လီၤ.  

Link: https://www.bnionline.net/en/news/chin-state-has-over-30000-eligible-voters-election 

 

တၢ်ဂ့ၢ်လၢအဂုၤဂၤ 

တၢ်ခးလိာ်သးအိၣ်ထီၣ် လၢကရနံၣ်ဒီးကလုာ်တၢ်လဲၤထီၣ်လဲၤထီပၣ်တံၣ် ဒီးကီၢ်ပယီၤသုးမုၢ် 

Kantarawaddy Times, 22 October 2018 

တၢ်ခးလိာ်သးအိၣ်ထီၣ် လၢကရနံၣ်ဒီကလုာ်တၢ်လဲၤထီၣ်လဲၤ ထီပၣ်တံၣ် ဒီးကီၢ်ပယီၤသုးမုၢ်အဘၢၣ်စၢၤ ဖဲနၤက့ၣ်သ၀ီ, 
ဖၤစီကီၢ်ဆၣ်, ကယါကီၢ်စဲၣ်အပူၤ, ဖဲမုၢ်ဘူၣ်ဂီၤခီ (လါအီးထိဘၢၣ် ၂၀) လီၤ.  

"ပပှၤအိၣ်ဖဲန့ၣ်လီၤ. အ၀ဲသ့ၣ်ကဘၣ်မၤအ၀ဲသ့ၣ်တၢ်မၤလီၤ. အ၀ဲသ့ၣ်ကဘၣ်ပၢၤြတဲၤဖဲန့ၣ်တဘ့ၣ်လီၤ. ဒ်ပပှၤစံး၀ဲအသိး, 
အ၀ဲသ့ၣ် (ကီၢ်ပယီၤသုးမုၢ်) လဲၤတရံၣ်ပြတဲၤ ဒီးတဃ့ခွဲးလၢပအိၣ်ဘၣ်. ဒ်ယစံးတ့ၢ်အသိး, ကီၢ်ပယီၤသုးမုၢ်မ့ၢ်တဃ့ခွဲးဘၣ်ဒီး 
အ၀ဲသ့ၣ်ကဘၣ်မၤအမူအဒါလီၤ. အ၀ဲသ့ၣ်ကဘၣ်မၤအတၢ်မၤလီၤ." ည့ရဲၤ, လၢအမ့ၢ်ကရနံၣ်ဒီကလုာ်တၢ်လဲၤထီၣ်လဲၤထီပၣ် 
တံၣ် တၢ်ဆဲးကျိး၀ဲၤဒၢးအခိၣ် လၢလွဲၢ်ကီၢ်, စံးဘၣ် Kantarawaddy Times လီၤ.  

ဟီၣ်က၀ီၤသ၀ီဖိ လၢတအဲၣ်ဒိးပာ်ဖျါအမံၤဘၣ်တဂၤစံးဘၣ် 
Kantarawaddy Times လၢကီၢ်ပယီၤသုးမုၢ် ဟဲနုာ်ကရနံၣ်ဒီက 
လုာ်တၢ်လဲၤထီၣ်လဲၤထီပၣ်တံၣ် အဟီၣ်က၀ီၤဖဲဖၤစီကီၢ်ဆၣ်အ 
အပူၤ ဖဲလါအီးထိဘၢၣ် ၁၉, ဒီးတဒုးသ့ၣ်ညါ ကရနံၣ်ဒီကလုာ် 
တၢ်လဲၤထီၣ်လဲၤထီပၣ်တံၣ်ဘၣ်.  

"သုးနီၣ်ဂံၢ်အိၣ် ၂၀ ဂၤ, ဟဲနုာ်လီၤကရနံၣ်ဒီကလုာ်တၢ်လဲၤ 
ထီၣ်လဲၤထီပၣ်တံၣ်အဟီၣ်က၀ီၤဖဲ လါအီးထိဘၢၣ် ၁၉, ဖဲဟး 
တရံး ၀ဲ နၤက့ၣ်ြတဲၤ၀ံၤအလီၢ်ခံလီၤ. အ၀ဲသ့ၣ်ဟူးဂဲၤ (ဖဲလါ 
အီးထိဘၢၣ် ၂၀) ဖဲမၤအါထီၣ်အ၀ဲသ့ၣ်သုးနီၣ်ဂံၢ်၀ံၤအလီၢ်ခံလီၤ. အ၀ဲ သ့ၣ်စံး၀ဲကလဲၤဆူ မါတလဲ လၢဖၤစီကီၢ်ဆၣ်အပူၤလီၤ. 
ယတသ့ၣ်ညါအ၀ဲသ့ၣ်အနီၣ်ဂံၢ်နီၣ်ဒွး ကဆူးကတံာ်ဘၣ်. သုးတဘၣ်မၤတၢ်ဒ်န့ၣ် လၢကမၤဘၣ်ဒိတၢ်မုာ်တၢ်ခုၣ် ဖဲအ၀ဲသ့ၣ်စံး 
ကတိၤဘၣ်ဃးတမုာ်တၢ်ခုၣ်အခါန့ၣ်ဘၣ်." အ၀ဲဒၣ်စံး.  

ည့ရဲၤစံး၀ဲ, ခံကပၤလၢာ်အၢၣ်လီၤ၀ဲ လၢကီၢ်စၢဖိှၣ်ပတီၢ် တၢ်ပတုာ်တၢ်ဒုးတၢ်ခးအတၢ်အၢၣ်လီၤအပူၤလၢ ကဒုးသ့ၣ်ညါလိာ်အ 
သးတချုးလၢ လဲၤတၢ်က့ၤတၢ်လၢတၢ်ဖံးတၢ်မၤအဂီၢ်မ့ၢ်ဂ့ၤ မ့တမ့ၢ် မုၢ်ဆ့ၣ်မုၢ်ဂီၤတၢ်ဂ့ၢ်မ့ၢ်ဂ့ၤလီၤ. ဘၣ်ဆၣ်ကီၢ်ပယီၤသုးမုၢ် ညီ 
နုၢ်လဲၤတၢ်က့ၤတၢ်လၢ တအိၣ်ဒီးတၢ်ဒုးသ့ၣ်ညါ ကရနံၣ်ဒီကလုာ်တၢ်လဲၤထီၣ်လဲၤထီပၣ်တံၣ်ဘၣ်လီၤ.  

တၢ်နာ်န့ၢ်အီၣ်လိာ်သးကဒဲကဒဲ မ့ၢ်တၢ်လိၣ်ဒိၣ် အခါဖဲကရနံၣ်ဒီကလုာ်တၢ်လဲၤထီၣ်လဲၤထီပၣ်တံၣ် ဂုာ်ကျဲးစၢးဆဲးထံကီၢ်ဒီဘ့ၣ် 
တၢ်ပတုာ်တၢ်ဒုးတၢ်ခးအတၢ်အၢၣ်လီၤ, ဒီးကမ့ၢ်တၢ်ကီလၢတၢ်ကနာ်အီၣ် ကီၢ်ပယီၤသုးမုၢ် မ့ၢ်ညီနုၢ်မၤအသးဒ်အံၤလီၤ, အ၀ဲဒၣ် 
စံးဒံး၀ဲလီၤ.  

"လၢတၢ်အိၣ်သးခဲအံၤအဖီခိၣ်, ပသ့ၣ်ညါမတၤကျဲးစၢးမၤဟးဂီၤတၢ်နာ် ဒီးအစးထီၣ်၀ဲဒ်လဲၣ်လီၤ. အ၀ဲသ့ၣ်တြကၢးမၤတၢ်၀ဲအံၤ 
ဘၣ်, ဒီးဖဲတၢ်သူၣ်ထီၣ်တၢ်နာ်န့ၢ်အီၣ်အဆၢကတီၢ် တၢ်ယူးယီၣ်လိာ်သးကဒဲကဒဲ ကဘၣ်အိၣ်လီၤ.  

Link: https://www.bnionline.net/en/news/skirmish-breaks-out-between-knpp-tatmadaw 

